
MINUTI

Il-Minuti tal-Laqgħa Nru. 29 li saret nhar l-Erbgħa, 11 ta’ Diċembru 2013, ġew konfermati.  

RAPPORT TAL‑AWDITUR ĠENERALI – AN ANALYSIS OF THE EFFECTIVENESS OF THE ENEMALTA CORPORATION’S FUEL PROCUREMENT (Kont.)

THE CHAIRMAN (Onor. Jason Azzopardi):  Ngħaddu għat-tkomplija tax-xiehda tas-Sur George Farrugia.  Jissejjaħ is-Sur George Farrugia.  

Is-Sur George Farrugia daħal fil-Kamra.

THE CHAIRMAN:  Sur Farrugia, għadek bl-istess ġurament tal-ġimgħa li għaddiet.  Ikomplu bid-domandi n-naħa tal-Membri tal-Gvern.  

L-Onor. Bonnici.  

ONOR. OWEN BONNICI (Segretarju Parlamentari għall-Ġustizzja):  Sur Farrugia, fl-aħħar seduta jiena tlabtek żewġ affarijiet; ħalli nibdew bihom imbagħad inkomplu bid-domandi.  Qed nikkwota mill-minuti uffiċjali:  

“L-Onor. Owen Bonnici talab li għal laqgħa li jmiss is-Sur Farrugia għandu jgħaddi lill-Kumitat:

· lista ta’ rigali li hu ta relatati mat-testimonjanza li kien qed jagħti fil-Kumitat; u 
· kull informazzjoni li jaf dwar il-karozza li waqt it-testimonjanza tiegħu qal li ngħatat b’rigal lill-Partit Laburista.”. 

Ma nafx tistax tagħtina din l-informazzjoni.  

IS-SUR GEORGE FARRUGIA:  Il-lista ġibtha miegħi.  

ONOR. OWEN BONNICI:  Forsi taqralna ftit x’fiha u tgħidilna x’inhi dik il-lista għall-benefiċċju ta’ min qed isegwi.  

IS-SUR GEORGE FARRUGIA:  Din hija l-lista tar-rigali tal-Milied.  

ONOR. OWEN BONNICI:  Jiġifieri inti rigali fil-Milied kont tagħti.

IS-SUR GEORGE FARRUGIA:  Iva.  

ONOR. OWEN BONNICI:  Ma kontx tagħti matul is-sena.

IS-SUR GEORGE FARRUGIA:  No.  

THE CHAIRMAN:  Skużani ftit, Sur Farrugia.  Aħna hawnhekk fhimna, mill-body language tiegħek, ir-risposta għad-domanda tal-Onor. Bonnici, però a fini ta’ transcript nitolbok tgħidha fuq il-microphone.  X’kienet ir-risposta tiegħek għad-domanda tal-Onor. Bonnici?  

IS-SUR GEORGE FARRUGIA:  Iva, fil-Milied.  

ONOR. OWEN BONNICI:  Jiġifieri inti rigali ma kontx tagħti matul is-sena.  

IS-SUR GEORGE FARRUGIA:  No.

ONOR. OWEN BONNICI:  Sur Farrugia, forsi tista’ taqra ftit il-lista imbagħad tiġi ċirkolata u forsi jispjega x’inhuma.  Sur Farrugia, ma rridx nibda mill-ewwel bil-kontroversji imma l-aħħar darba semmejtilna rigali li ngħataw lill-ex ministru Fenech, eċċ. Dawn ingħataw fil-Milied?  
IS-SUR GEORGE FARRUGIA:  Le, tal-ex ministru Fenech ma kienx fil-Milied imma mhux jien tajtulu.  Fil-fatt, bħala kuntatt ma’ politiċi aktar kien jagħmel ħija milli jiena.  

ONOR. OWEN BONNICI:  Ħuk min hu?  

IS-SUR GEORGE FARRUGIA:  Raymond.  Fil-fatt kien ċempilli biex immur miegħu u mort akkumpanjajtu.  

ONOR. OWEN BONNICI:  Issa niġu għaliha.  Ara tgħidilniex ftit x’fiha l-lista.  

THE CHAIRMAN:  Skużawni ftit.  Hawn talba mill-media biex jiffilmjaw l-ewwel ftit minuti tax-xhieda tas-Sur Farrugia.  Qed jingħata l-permess però nitlobkom sabiex ma ddumux u anke sabiex ma ttellfux ix-xhud.  

Kompli, Sur Farrugia.

IS-SUR GEORGE FARRUGIA:  Li għandi hawnhekk huma tal-2010, 2011 u 2012.  Ir-raġuni hija li dokumentazzjoni ta’ qabel m’għandix għax dawk kienu min-naħa ta’ PowerPlan u jien, fl-2010 kont spiċċajt minn PowerPlan.  

ONOR. OWEN BONNICI:  Sur Farrugia, ħa nwaqqfek sekonda.  Jiġifieri qabel l-2010 int kont tagħti rigali permezz ta’ PowerPlan Ltd., mhux tiegħek personali.  Wara l-2010, f’ismek personali jew permezz ta’ kumpanija oħra bdejt tagħtihom?  

IS-SUR GEORGE FARRUGIA:  F’isem il-kumpanija l-ġdida tiegħi, Centre Point.  

ONOR. OWEN BONNICI:  Mhux Aikon Ltd.  

IS-SUR GEORGE FARRUGIA:  Le.  Fl-2012 lil William Spiteri Bailey kont tajtu pinna tiswa madwar €336, lil Antoine Galea kont tajtu arloġġ jiswa €1,333...

ONOR. BEPPE FENECH ADAMI: Dan li qed tgħidilna se jirriżulta mid-dokument li se tgħaddilna jew rridu nieħdu n-notamenti?  

IS-SUR GEORGE FARRUGIA:  Le, kollox qiegħed fid-dokument.  

ONOR. OWEN BONNICI:  Id-dokument se jiġi ċċirkolat wara li jispiċċa minnu.  

IS-SUR GEORGE FARRUGIA:  Imbagħad kien hemm hampers lil Emanuel Mizzi €65, Frank Cilia €65, Philip Borg €65, Peter Grima €65, Janice Mercieca €65, Allan Micallef €65, Lilian Fava €25, Adrian de Marco €54, Godfrey Scicluna €54, Paul Pisani €54.  

THE CHAIRMAN:  Aktar qabel semmejt arloġġ.  Kemm kien jiswa?  

IS-SUR GEORGE FARRUGIA:  €1,333.  

THE CHAIRMAN:  Lil min tajtu?  

IS-SUR GEORGE FARRUGIA:  Lil Antoine Galea.  

IS-SUR GEORGE FARRUGIA:  Fl-2011 tajt lil Antoine Galea cufflinks €997, lil William Spiteri Bailey cufflinks €1,044, lil Emanuel Mizzi, Frank Cilia, Philip Borg, Peter Grima, Janice Mercieca, Allan Micallef, Lilian Fava, Adrian de Marco, Godfrey Scicluna, u Paul Pisani hampers li l-ammont tagħhom kien ivarja bejn €38, €56 u €70.  Fl-2010 lil Edmund Gatt Baldacchino tajtu painting tiswa €1,226. 

ONOR. OWEN BONNICI:  Pittura oriġinali?  Ta’ liema artist?

IS-SUR GEORGE FARRUGIA:  Kont xtrajthom mingħand is-SO Gallery.  Lil Antoine Galea kont tajtu painting ukoll tiswa €999 u lil Karl Camilleri tajtu print tiswa €1,135.  

ONOR. OWEN BONNICI:  “Print” xi tfisser?  Pittura oħra?  

IS-SUR GEORGE FARRUGIA:  Ritratt.  

ONOR. OWEN BONNICI:  Inċiżjoni.  

IS-SUR GEORGE FARRUGIA:  Kien ritratt tal-Belt.  Imbagħad tajt rigali mixtrija mingħand Cose Casa li kienu għall-istess nies ta’ qabel totalling €1,582.  

ONOR. OWEN BONNICI:  Tista’ tgħidilna x’inhuma, jekk jogħġbok?  

IS-SUR GEORGE FARRUGIA:  Issa nagħtikom il-lista tagħhom.  Magħhom kien hemm xi rigali tal-ħaddiema u ta’ xi klijenti oħra bħal petrol station owners u affarijiet hekk.  Previous records jistgħu jinġabru mingħand PowerPlan Ltd..  

ONOR. OWEN BONNICI:  Jiġifieri inti aċċess għal PowerPlan għandek illum?  

IS-SUR GEORGE FARRUGIA:  No.  

ONOR. OWEN BONNICI:  Għadek tirrapreżenta b’xi mod lill-PowerPlan?  M’għandek x’taqsam xejn illum ma’ PowerPlan?  

IS-SUR GEORGE FARRUGIA:  S’issa għadni shareholder.  

ONOR. OWEN BONNICI:  U bħala shareholder ma tistax titlobha din l-informazzjoni?  

IS-SUR GEORGE FARRUGIA:  Ma nafx għandix dritt nitlobhom.  

ONOR. OWEN BONNICI:  Kont wasal fl-2012.  

IS-SUR GEORGE FARRUGIA:  Qabel kien hemm various gifts mingħand Azzopardi Jewellers u hampers lin-nies li kont involut direttament magħhom bħal Tancred Tabone, Frank Sammut u Alfred Mallia.  

ONOR. OWEN BONNICI:  Dan f’liema sena, Sur Farrugia?  

IS-SUR GEORGE FARRUGIA:  Is-snin ta’ qabel, imma m’għandix record tagħhom.  

ONOR. OWEN BONNICI:  Jiġifieri int qed tgħidhomli mill-memorja.  

IS-SUR GEORGE FARRUGIA:  Yes.  

ONOR. OWEN BONNICI:  Jiġifieri inti tiftakar li lil dawn in-nies, Tancred Tabone, eċċ…

IS-SUR GEORGE FARRUGIA:  Kien hemm rigali oħra lil Ray Attard li kien għamel żmien CEO l-Enemalta u Pippo Pandolfino li bejn wieħed u ieħor kienu jieħdu rigali ta’ bejn €500 u €600.  Imbagħad Alex Tranter li kien jieħu rigali ta’ approximately €700.  

ONOR. OWEN BONNICI:  Imma bħal xiex?  

IS-SUR GEORGE FARRUGIA:  Affarijiet  mingħand Azzopardi Jewellers.  

ONOR. JUSTYNE CARUANA:  Jiġifieri inti kont tagħmel arranġament magħhom, tgħidilhom biex imorru għand Azzopardi Jewellers u jagħżlu xi ħaġa li tqum “so much”?  

IS-SUR GEORGE FARRUGIA:  Le, kont nixtri r-rigali mbagħad jew jibagħthom hu stess…

ONOR. JUSTYNE CARUANA:  Jiġifieri kont tagħżilhom inti.  

IS-SUR GEORGE FARRUGIA:  Iva.  

ONOR. JUSTYNE CARUANA:  Jidher li ċerti items huma daqsxejn personali, fis-sens jien m’iniex se naqbad u mmur nixtri lil xi ħadd par cufflinks.  Jiġifieri inti kont tagħmel l-għażla abbażi ta’ xi gosti jew ta’ xi għażliet tagħhom?  

IS-SUR GEORGE FARRUGIA:  Kont nagħżel ir-rigali jien.  Ma kenux jagħtuni xi shopping list xi jridu jixtru.  Jien kont nagħtihom ir-rigal mhux huma kienu jgħiduli li jridu rigal.  

ONOR. JUSTYNE CARUANA:  Kont daqsxejn kreattiv.  Lil min għedt li tajtha dik l-inċiżjoni tal-Belt?  

IS-SUR GEORGE FARRUGIA:  Lil Karl Camilleri.  

ONOR. JUSTYNE CFARUANA:  Karl Camilleri mill-Belt?  

IS-SUR GEORGE FARRUGIA:  Mingħalija r-Rabat joqgħod.  

ONOR. JUSTYNE CARUANA:  Allura kif għażiltha din tal-Belt għal Karl Camilleri?  

IS-SUR GEORGE FARRUGIA:  Jien għażilt tlieta u tajtu waħda.  

ONOR. JUSTYNE CARUANA:  Jiġifieri randomly jew qgħadt tgħid “”din” tmur tajjeb mal-ħajt ta’ Karl Camilleri, “dawn” jixirqu lil Alex Tranter”?

IS-SUR GEORGE FARRUGIA:  Mela jien qatt dħalt għandu?  Jien qatt ma dħalt għand Karl Camilleri.  

ONOR. JUSTYNE CARUANA:  Ma nafx jien.  

IS-SUR GEORGE FARRUGIA:  Imma qed ngħidlek jiena, qatt ma dħalt għandu biex inkun naf x’għandu u x’ma għandux.  

ONOR. OWEN BONNICI:  Kont qed tgħidilna, jekk jogħġbok...

IS-SUR GEORGE FARRUGIA:  Imbagħad kien hemm Ray Ferris  li kien ingaħta tliet ċentrijiet fl-2007 li flimkien jiswew Lm3,300.

ONOR. OWEN BONNICI:  Issa dan Ray Ferris jidħol fil-kwestjoni tal-privatisation tal-petroleum division.  Dik issa niġu għaliha iktar tard.  Inżommuha f’moħħna; rigal ta’ Lm€3,000.  Kompli għidilna ftit.  

IS-SUR GEORGE FARRUGIA:  Ġieli tajt xi hampers żgħar lil Hugh Attard Montalto.  

ONOR. OWEN BONNICI:  U dan min hu, Hugh Attard Montalto?  

IS-SUR GEORGE FARRUGIA:  Hugh Attard Montalto kien jaħdem il-Malta Oil Bunkering Company (MOBC).  

ONOR. OWEN BONNICI:  Kien involut b’xi mod fl-Island Bunker Oil Limited (IBOL) ukoll?  

IS-SUR GEORGE FARRUGIA:  Not that I know of.  Darba kien qalli Frank Sammut biex nixtri xi affarijiet ħalli jorganizza party għall-istaff tal-MOBC.  Darba kien qalli Tancred Tabone biex nissponsorja party li għamlu, la naf għat-tfal tal-istaff u lanqas għal xi tfal ta’ xi orfanatrofju.  Mill-memorja niftakar li kont infaqt – kienu tawni l-irċevuti huma – xi ftit aktar minn €2,000.  Dan kien jinkludi l-ikel u xi rigali li taw lit-tfal.  Fil-kampanja elettorali tal-2008, kien hemm attività tal-Partit Nazzjonalista organizzata minn Austin Gatt u ħija kien bagħatni hemmhekk u kont tajt donation ta’ €2,000.  

ONOR. OWEN BONNICI:  Meta kienet din, jekk jogħġbok?  

IS-SUR GEORGE FARRUGIA:  Fl-2008.  Niftakar li fl-2010, kont qed nidħol ftit iktar fl-affarijiet – min kien iġesti n-naħa ta’ John’s Garage ma kenitx fl-istess uffiċini –għax kont wasalt biex inkun CEO tal-grupp u sibt li fl-2009, bħala rigali ta’ żmien il-Milied, intnefqu xi €40,000.  

ONOR. OWEN BONNICI:  Minn min?    

IS-SUR GEORGE FARRUGIA:  Min-naħa ta’ John’s Garage.  

ONOR. JUSTYNE CARUANA:  Imma lil min?  

ONOR. OWEN BONNICI:  Inti skoprejt li dawn nefqu bħala €40,000 f’rigali fi Christmas period wieħed.

IS-SUR GEORGE FARRUGIA:  Iva.  

ONOR. OWEN BONNICI:  Lil min taf tgħidilna?  

IS-SUR GEORGE FARRUGIA: Lil min ma nafx.  

ONOR. OWEN BONNICI:  Inti li taf huwa dwar dak li tajt inti.  

IS-SUR GEORGE FARRUGIA:  L-iktar li tistgħu tagħmlu huwa li tistaqsu lil Ray Farrugia li dak iż-żmien aktar hu kien iġesti...  

ONOR. OWEN BONNICI:  Imma ħuk ma qallekx li se jagħtihom.  Qed ngħidlek hekk għax meta mortu bl-arloġġ mort miegħu.  

IS-SUR GEORGE FARRUGIA:  Iva.  

ONOR. OWEN BONNICI:  Forsi kien jgħidlek li se jagħti ingravata lil Mr “X”.
  
IS-SUR GEORGE FARRUGIA:  Żgur li kien hemm affarijiet li ngħataw lin-nies tan-negozju, però ma nafx nagħtikom iktar dettalji jien.  

ONOR. OWEN BONNICI:  Int għidilna biss li taf, Sur Farrugia.  Kompli, jekk jogħġbok.  

IS-SUR GEORGE FARRUGIA:  Dawk li għandi.  

ONOR. OWEN BONNICI:  Inti sememjt li kienu jingħataw rigali lin-nies li servew bħala chairmen fl-Enemalta, nies fil-Fuel Procurement Committee (FPC) inkluż Janice Mercieca li mhijiex iċ-chairman tal-FPC imma hija fir-risk management, u semmejt ukoll li ngħataw f’xi attività politika tal-ex ministru Austin Gatt.  Iċ-ċifri li semmejt mhumiex żgħar imma huma ċifri kbar.  Cufflinks ta’ €900...  Inti semmejt li tajt cufflinks li jqumu madwar €900 lis-Sur Antoine Galea.  Ma tarahomx daqsxejn sostanzjali dawn it-tip ta’ rigali?  Cufflinks ta’ €900, arloġġ ta’ €1,300.  X’inhi l-idea, Sur Farrguia?  

IS-SUR GEORGE FARRUGIA:  Li niftakar żgur hu li meta lil Antoine Galea bgħattlu l-arloġġ, ċempilli biex nieħdu lura.  Ħalliha li ma ħadtux imma…

ONOR. OWEN BONNICI:  Sur Farrugia inti taf li ngħatajt il-proklama biex tgħid mhux biss is-sewwa imma s-sewwa kollha, u nagħmel enfasi kbira fuq il-kelma “kollha”, u taf x’inhuma l-kundizzjonijiet marbutin mal-proklama għax reġa’ rrepetihomlok Mr Speaker.  Allura għedilna ftit is-sewwa kollu għalfejn ħassejt il-ħtieġa li lil dawn in-nies tagħtihom rigali li jiswew €1,000, €1,300, €900, meta huma sostanzjali u repetuti?  X’inhi r-raġuni?  Spjegalna ftit x’inhi r-raġuni.  

IS-SUR GEORGE FARRUGIA:  Jien hekk ħassejt.  Forsi veru aċċedejt; I was a bit high on the presents given, imma din r-realtà, ma nistax…

ONOR. OWEN BONNICI:  Jista’ jkun li kellek ħafna cash f’idejk?  

IS-SUR GEORGE FARRUGIA:  Cash f’idejja?  

ONOR. OWEN BONNICI:  Kellek ħafna cash f’idejk?  

IS-SUR GEORGE FARRUGIA:  Cash f’idejja xi trid tfisser biha?  

IS-SUR GEORGE FARRUGIA:  Qed nistaqsik jekk kellekx ħafna cash f’idejk dak iż-żmien li forsi l-uniku mezz ta’ kif tista’ tiddisponi minnu huwa billi tonfoq ħafna minnu.  

IS-SUR GEORGE FARRUGIA:  Ma naħsibx li huwa hekk il-fatt.  

ONOR. OWEN BONNICI:  Ma taħsibx li huwa hekk il-fatt.  Ma kellekx cash li kien jiġi... 

IS-SUR GEORGE FARRUGIA:  Cash kien ikolli.

ONOR. OWEN BONNICI:  Ma kienx jiġi minn xi attività illegali oħra aparti li semmejna...  

IS-SUR GEORGE FARRUGIA:  No.  Il-cash li kien ikolli għax ġieli kont inkun barra u nniżżel cash miegħi, imma kollu relatat max-xogħol legali li kont nagħmel.  Qatt m’għamilt xogħol… L-unika ħaġa llegali li għamilt li aċċettajt li…

ONOR. OWEN BONNICI:  Ħalli nifhem sew.  Jiġifieri inti, Sur Farrugia, l-illegalità li kont tagħmel hi li kont tgħaddi l-flus lil ħaddieħor.  

IS-SUR GEORGE FARRUGIA:  Yes.  

ONOR. OWEN BONNICI:  Jiġifieri flus għalik minn attivitajiet illegali ma kontx tirċievi.  

IS-SUR GEORGE FARRUGIA:  No.  

ONOR. OWEN BONNICI:  Jiġifieri fejn għandu x’jaqsam ma’ bejgħ ta’ diesel ma kellekx x’taqsam inti.  

IS-SUR GEORGE FARRUGIA:  No.  

ONOR. OWEN BONNICI:  Infakkrek li inti qiegħed bil-ġurament hawnhekk.  

IS-SUR GEORGE FARRUGIA:  Le, fuq bejgħ ta’ diesel…

ONOR. OWEN BONNICI:  Illegali ovvjament mhux legali.  

IS-SUR GEORGE FARRUGIA:  Le, fuq bejgħ ta’ diesel li nista’ ngħid huwa, u għedtha lill-pulizija wkoll, li għal xi darbtejn jew tliet darbiet, bħala John’s Garage konna xtrajna xi diesel mingħand Frank Sammut u kien bagħatulna l-garaxx b’bowser tal-MOBC.  

ONOR. OWEN BONNICI:  Li jfisser allura?  

IS-SUR GEORGE FARRUGIA:  Issa la qed ngħid serqu u lanqas qed ngħid…  

ONOR. OWEN BONNICI:  Bħala stat ta’ fatt ġabu għandkom…

IS-SUR GEORGE FARRUGIA:  Dan diġà għedtilhom bih il-pulizija.  

ONOR. OWEN BONNICI:  Fil-listi li semmejt hemmhekk, il-persuni li tajt dawk ir-rigali, aċċettawhom?  Semmejt lil Antoine Galea li qallek… 

IS-SUR GEORGE FARRUGIA:  Darba minnhom, meta tajtu l-arloġġ kien ċempilli biex immur lura għalih.  

ONOR. OWEN BONNICI:  Imma l-oħrajn aċċettawhom?  

IS-SUR GEORGE FARRUGIA:  Iva, aċċettawhom.  

ONOR. OWEN BONNICI:  Jiġifieri jekk nistaqsik William Spiteri Bailey aċċettahx, Antoine Galea aċċettahx....  

IS-SUR GEORGE FARRUGIA:  Iva, aċċettaw.  

ONOR. OWEN BONNICI:  Jekk Dott. Austin Gat aċċettahomx dawk l-€2,000.  Aċċettawhom?  

IS-SUR GEORGE FARRUGIA:  Imma jien mhux lilu tajthom.  Kien hemm min qiegħed fl-attività u tajthomlu.  Ma nafx jekk jafx li tajthomlu.  

ONOR. OWEN BONNICI:  Sur Farrugia, jiġifieri inti qed tgħid li lil min tajt dawk l-€2,000, ħadhom hu?  

IS-SUR GEORGE FARRUGIA:  Le, jien mhux hekk qed ngħid!  

ONOR. OWEN BONNICI:  Għax inti għadek kemm għedt li lanqas taf jekk jafx li tajthomlu.  

IS-SUR GEORGE FARRUGIA:  Il-verità.  Għax jien ma tajthomx lilu f’idejh.  

ONOR. OWEN BONNICI:   Lil min tajthom?  Xi ajutant tiegħu?  Xi ħadd li jiġi minnu?  

IS-SUR GEORGE FARRUGIA:  Xi ħadd li kien hemm hemmhekk.  Jew lit-tifel...  Ma nafx min kien hemm.  

ONOR. OWEN BONNICI:  Sur Farrguia, ipprova ftaktar.  Kemm-il darba tajt €2,000 f’kampanja elettorali?!  Inti mort attività elettorali kif għandek dritt tagħmel fejn kein hemm in-nies u inti tajt €2,000 għal din il-kampanja.  Issa dawn l-€2,000 lil min tajthom?  

IS-SUR GEORGE FARRUGIA:  Tajthom lill-helpers li kienu qegħdin hemmhekk.  Issa, min kien...

ONOR. OWEN BONNICI:  Ma tafhomx inti lill-helpers?  

IS-SUR GEORGE FARRUGIA:  No.  

ONOR. OWEN BONNICI:  U kif kont taf lil min għandek tagħtihom?  Kellhom xi badge?  X’kellhom?  Kif kont taf?  Sur Farrugia, qed nistaqsi domandi ovvji ħafna.  

IS-SUR GEORGE FARRUGIA:  Iva, imma jien lanqas qatt kont immur.  

ONOR. OWEN BONNICI:  Inti dejjem hekk sejjer tgħid, li lanqas taf politiċi...  Imma ħalli nżommu ċertu ordni.

IS-SUR GEORTGE FARRUGIA:  Il-kuntatt mal-politiċi kien iktar ħija milli jiena.  

ONOR. OWEN BONNICI:  Issa niġu għaliha dik.  Jien qed nistaqsik dawn l-€2,000 inti għaddejthom lil xi ħadd f’attività elettorali tal-ex ministru Austin Gatt.  Inti, kif kont taf lil min kellek tgħaddihom dawn l-€2,000?  

IS-SUR GEORGE FARRUGIA:  Staqsejt, indikawli lil xi ħadd u għaddejthom.  

ONOR. OWEN BONNICI:  U dan ix-xi ħadd taf min hu?  

IS-SUR GEORGE FARRUGIA:  No.  

ONOR. OWEN BONNICI:  Però taf li dan huwa membru mill-campaigning team…

IS-SUR GEORGE FARRUGIA:  Indikawli min hu u tajthomlu.  

ONOR. OWEN BONNICI:  Forsi tista’ tgħaddilna l-lista li qrajtilna u sakemm isiru l-kopji u niċċirkolawhom tweġibna fuq it-tieni domanda, li hija dwar il-karozza.  

THE CHAIRMAN:  Qabel ma ngħaddu fuq it-tieni punt, once li qegħdin fil-via ta’ dawn ir-rigali ridt nagħmel domanda pjuttost sempliċi.  Sur Farrugia, l-Onor. Bonnici għandu raġun li l-ammonti huma sinifikanti u sostanzjali.  Ir-raġuni għalfejn ingħataw – ma ħassejtx li għadek weġibt id-domanda tal-Onor. Bonnici – kienet to thank, or to induce?  

IS-SUR GEORGE FARRUGIA:  No, iktar to thank.  

THE CHAIRMAN:  U x’kienu għamlulek dawn in-nies kollha biex tirringrazzjahom?  Għax hemm firxa ta’ nies u firxa ta’ rigali.  

IS-SUR GEORGE FARRUGIA:  Iktar bħal kumpliment tajthomlom.

THE CHAIRMAN:  Imma hemm differenza bejn hamper u arloġġ!  

ONOR. OWEN BONNICI:  Cufflinks ta’ €1,000... 

IS-SUR GEORGE FARRUGIA:  Ħadd minnhom ma qatt talabni xi rigali.  

THE CHAIRMAN:  Jiġifieri skont inti, biex tirringrazzjahom.  U din l-informazzjoni biċ-ċifri nifhem li għaddejtha lil-pulizija meta kient għaddejja l-investigazzjoni?  

IS-SUR GEORGE FARRUGIA:  Iva.  Mhux fl-istess format imma kont għaddejtilhom.  

THE CHAIRMAN:  L-Onor. Bonnici.  

ONOR. OWEN BONNICI:  Sakemm niċċirkolaw il-lista tar-rigali, biex ma naħlux ħin, nistaqsik fuq il-kwestjoni tal-karozza li semmejt l-aħħar darba.  

IS-SUR GEORGE FARRUGIA:  Jiena li għedt hu li ftakart li ngħatat karozza però ma kontx naf id-dettalji u x’agreement kien hemm.  

ONOR. OWEN BONNICI:  Le, ma kontx għedt hekk.  Inti kont għedt li – għandi t-transcript hawnhekk u nistgħu naqrawh – li inti mhux biss lill-Partit Nazzjonalista kont tajt imma anke lill-Partit Laburista. 

IS-SRU GEORGE FARRUGIA:  Jiena għedt…

ONOR. OWEN BONNICI:  Ħalli naqrahielek biex niffriskaw ftit il-memorja.  

IS-SUR GEORGE FARRUGIA:  Mhux jiena kont tajt; qatt m’għedt li kont tajt jiena.  

ONOR. OWEN BONNICI:  Ħalli naqralek ftit mit-transcript.  L-aħħar darba jiena bdejt nistaqsi dwar l-arloġġi li kont tajt lill-Partit Nazzjonalista biex itellgħuhom fir-raffle u staqsejtek hekk:

“Dawn iż-żewġ arloġġi taf x’sar minnhom, li ngħataw lill-Partit Nazzjonalista?  

IS-SUR GEORGE FARRUGIA:  Safejn naf jien kienu għamluhom xi raffle.  

BEPPE FENECH ADAMI:  Daqshekk kellhom… 

ONOR. OWEN BONNICI:  Raffle x’jiġifieri?  

IS-SUR GEORGE FARRUGIA:  Lotterija.  

ONOR. OWEN BONNICI:  X’lotterija hi?  Għandek  idea?  Lotterija ta’ xiex?  

IS-SUR GEORGE FARRUGIA:  Lotterija tal-Indipendenza.  Qed niftakar li darba ngħatat karozza lill-Partit Laburista. 
ONOR. BEPPE FENECH ADAMI:  Hemm aħna, għedilna ftit.” 

Imbagħad hawn ħafna interruzzjonijiet bejni u bejn l-Onor. Fenech Adami.  Imbagħad wara dawn il-battibekki bejnietna, inti Sur Farrugia kont għedt hekk:  

“Konna bdejna nirrappreżentaw lid-Daewoo u konna tajna, mingħalija Daewoo Matiz lill-Partit Laburista.

ONOR. OWEN BONNICI:  U x’sar minnha din il-Matiz?  

IS-SUR GEORGE FARRUGIA:  Safejn naf jien itellgħet jew…” 

Imbagħad hawn interruzzjonijiet u nkomplu:

“THE CHAIRMAN:  Tiftakar il-perjodu, jekk jogħġbok?  

IS-SUR GEORGE FARRUGIA:  Ma niftakarx, le, imma tista’ tiġi verifikata.  

THE CHAIRMAN:  Kif tista’ tiġi verifikata?  

ONOR. BEPPE FENECH ADAMI:  Min kien jinnegozja mal-Partit Laburista biex tingħata din il-karozza?  

IS-SUR GEORGE FARRUGIA:  Safejn naf jien, naħseb kien Raymond li kien ikellimhom. Jekk m’iniex sejjer żball kien kellem lil Cuschieri.  

ONOR. OWEN BONNICI:  Liema wieħed?  

IS-SUR GEORGE FARRUGIA:  Manuel.”.  

Imbagħad inti qed tgħid li l-arranġament ma tafx x’kien.  Imbagħad tkellimna fuq xi ħaġa oħra.

DOTT. FRANCO DEBONO (Konsulent legali tas-Sur George Farrugia):  In all fairness, kien ċar li l-arranġament ma jafx x’kien.

ONOR. OWEN BONNICI:  Hemm barra, min semgħek fehem li ngħatat karozza b’xejn lill-Partit Laburista għall-gwadann tal-Partit Laburista u b’xi mod inftiehmet li kien fl-istess żmien li ngħata l-arloġġ lill-ex Ministru Fenech.

IS-SUR GEORGE FARRUGIA:  Jien m’għedtx li kien fl-istess żmien li ngħata l-arloġġ lanqas.

ONOR. OWEN BONNICI:  Inti m’għedtx li kienet fl-istess żmien?  Jien qrajtlek x’għedt.

IS-SUR GEORGE FARRUGIA:  Le, m’għedtx hekk.

ONOR. OWEN BONNICI:  Jekk hekk naħseb, li m’għedtx hekk inti, imma ġejt ikkwotat li għedt li ngħatat fl-istess żmien.

IS-SUR GEORGE FARRUGIA:  Forsi inftiehmet hekk mill-media imma jien ma nistax...

ONOR. OWEN BONNICI:  Issa qiegħed hawn.  Għedilna ftit meta ngħatat din il-karozza.

IS-SUR GEORGE FARRUGIA:  Around 2002.

ONOR. OWEN BONNICI:  U għaliex qed tgħid li around 2002?  Kif wasalt għaliha?

IS-SUR GEORGE FARRUGIA:  Għax dak iż-żmien konna ħadna d-ditta tad-Daewoo...  

ONOR. OWEN BONNICI:  U “aħna” min?  John’s Garage?  Jew ditta oħra?

IS-SUR GEORGE FARRUGIA:  JF Motors.

ONOR. OWEN BONNICI:  Ħadtu d-ditta Daewoo.  Taqbel miegħi li ħadtuha fl-1998?

IS-SUR GEORGE FARRUGIA:  M’għandix records.

ONOR. OWEN BONNICI:  Imma jekk ikollok tagħti sena tgħid li hu ‘l bogħod mill-1998 jew viċin l-1998?  Jekk ngħidlek li ħadtuha fl-1998, qed inkun żbaljat ħafna jew jista’ jkun li huwa hekk?

IS-SUR GEORGE FARRUGIA:  Ma nafx inwieġbek għax m’għandix dettalji.

ONOR. OWEN BONNICI:  Kemm domtu żżommuha bħala ditta?  Domtu żżomuha 20 sena?

IS-SUR GEORGE FARRUGIA:  Le.

ONOR. OWEN BONNICI:  Taqbel miegħi li domtu żżommuha ftit snin?

IS-SUR GEORGE FARRUGIA:  Iva, ftit snin.

ONOR. OWEN BONNICI:  Sal-2003.

IS-SUR GEORGE FARRUGIA:  Għax imbagħad inbiegħet bħala Daewoo barra lil Chevrolet u Chevrolet, minn barra, iddeċidew li jgħadduha lill-aġent li qed jirrapreżenta diġà lil Chevrolet.

ONOR. OWEN BONNICI:  Sewwa.  Dawn huma affarijiet li n-nies hemm barra, speċjalment dawk li huma dilettanti tal-karozzi, jafuhom.  Però, whatever.  Jiġifieri inti, bejn l-1998 u l-2003 – jien qed ngħid 1998, inti qed tgħidli li ma tafx tgħidli eżatt –  kellkom id-ditta f’idejkom u allura l-karozza, inti għedt, li ingħatat fl-2002.  B’liema titolu ingħatat il-karozza?  Ingħatat bħala rigal?  Inbiegħet lill-Partit Laburista, jiġifieri ħallas il-flus għaliha?  Lir-radju?  Lill-Partit?  Xiex?

IS-SUR GEORGE FARRUGIA:  Jien ma rnexxilix inġib dettalji; għedtilkom li kont se nipprova però ma kont qed inwiegħed xejn.  Jista’ jkun li kienet in form of advertising u qed ngħid “jista’ jkun” għax nafu kemm kien hawn bad advertising tad-Daewoo.  Jiġifieri jista’ jkun li kien sar dan il-barter jew arranġament...

ONOR. BEPPE FENECH ADAMI:  Minn min sar il-bad advertising fuq id-Daewoo?  Tiftakar?

IS-SUR GEORGE FARRUGIA:  Skużi?

ONOR. BEPPE FENECH ADAMI:  Inti semmejt bad advertising lid-Daewoo u għedt li kien hemm ħafna bad advertising lid-Daewoo.  Ara nfakkrekx li kien hemm kampanja kbira mill-Partit Laburista fuq id-Daewoo.  Tiftakar il-kuntest?

ONOR. OWEN BONNICI:  Ma kenitx f’idejhom id-ditta.

ONOR. BEPPE FENECH ADAMI:  Jigsaw puzzle perfetta, Onor. Bonnici.  Malli spiċċat id-Daewoo mingħand ħaddieħor wara kampanja... (Interruzzjonijiet) Dott. Debono, tinterrompiniex inti, qed nagħmel mistoqsija.  Is-sinjur semma li kien hemm perjodu ta’ bad advertising.  

ONOR. OWEN BONNICI:  Jien m’għandix diffikultà, però...

ONOR. BEPPE FENECH ADAMI:  Jien qed nistaqsi lix-xhud jekk jiftakarx x’kien il-bad advertising, minn min sar il-bad advertising...  

DOTT. FRANCO DEBONO:  Għax l-aħħar darba kumment li sar minn Membru tal-Kumitat spiċċa rrifletta fuq ix-xhud.

ONOR. BEPPE FENECH ADAMI:  Dott. Debono, inti lanqas għandek dritt titkellem hawnhekk.

ONOR. OWEN BONNICI:  Le, għandu dritt...

ONOR. BEPPE FENECH ADAMI:   Għandu dritt jassisti lill-klijent tiegħu mhux jagħti pariri lili dwar x’għandi x’ngħid.

DOTT. FRANCO DEBONO:  Jien qed nistieden lill-Kumitat biex ma jiżvijjax lix-xhud.  Nirringrazzjak.

ONOR. OWEN BONNICI:  Għandu dritt jagħmel sottomissjonijiet ta’ natura teknika, bħalma għamel l-avukat Mizzi.

THE CHAIRMAN:  Iva, imma ma naħsibx li huwa l-każ.

ONOR. BEPPE FENECH ADAMI:  Kien hemm ħafna bad advertising lid-Daewoo; semmejtha inti.  Tiftakar x’kien dan il-bad advertising?  Tiftakar jekk dan il-bad advertising sarx meta d-ditta kienet għandkom jew meta kienet għand ħaddieħor qabilkom?  Tiftakar ukoll li konsegwenza ta’ dak il-bad advertising intilfet l-aġenzija u effettivament spiċċat għandkom? Ipprova ftakar x’kien dan il-bad advertising.

ONOR. OWEN BONNICI:  Kellkom x’taqsmu mal-bad advertising?  Għax dak li qed jgħid.

ONOR. BEPPE FENECH ADAMI:  Mhux huma, il-Partit Laburista!

ONOR. OWEN BONNICI:  Jiġifieri aħna għamilniha bi skop?

ONOR. BEPPE FENECH ADAMI:  Tridx tmur!

ONOR. OWEN BONNICI:  Biex joħduha dawn, jiġifieri?

ONOR. BEPPE FENECH ADAMI:  Konsegwenza ta’ dak.

ONOR. OWEN BONNICI:  Tara ħafna films!  U cartoons ukoll!

ONOR. BEPPE FENECH ADAMI:  Jien nara ħafna films u kollox jaqa’ f’postu!  Sur Farrugia, ara tiftakarx li kien hemm ħafna bad advertising mill-Partit Laburista, saħansittra ppublikaw ktieb – forsi dak iż-żmien l-Onor. Owen Bonnici kien għadu żgħir – konsegwenza ta’ dak il-bad advertising intilfet l-aġenzija, konsegwenza tat-telf tal-aġenzija, ħadtu l-aġenzija intom, imbagħad intom tajtu karozza lill-Malta Labour Party biex tpattu għall-bad advertising.  Ara hux hekk.

ONOR. OWEN BONNICI:  Onorevoli, qed tmur out of order.

THE CHAIRMAN:  Sur Farrugia, indirizza l-punt tal-bad advertising imbagħad kompli rrispondi għad-domandi tal-Onor. Bonnici.  

ONOR. OWEN BONNICI:  Jien se nistaqsih fuqha wkoll.  Jien ma rridx b’xi mod nidher...  L-Onor. Fenech Adami qed jgħid li qabel intom ħadtu d-ditta tad-Daewoo...

IS-SUR GEORGE FARRUGIA:  Aħna kellna s-Ssangyong qabel.

ONOR. OWEN BONNICI:  Però qabel ħadtuha intom kienet għand ħaddieħor.  Naqblu?

IS-SUR GEORGE FARRUGIA:  Iva.

ONOR. OWEN BONNICI:  Issa li qed jistaqsik l-Onor. Fenech Adami huwa jekk hux veru li kien hemm skandlu – ħa nuża din il-kelma – jew furur, jew diskussjoni fil-pajjiż dwar din id-ditta.

IS-SUR GEORGE FARRUGIA:  Kien hemm ħafna diskussjoni fil-pajjiż dwar id-Daewoo.  Forsi ġie miftihem li b’dak li kien qiegħed għaddej, li kien dwar fuq affarijiet lokali, id-ditta Daewoo kienet qiegħda f’xi ħażin.

ONOR. OWEN BONNICI:  Sur Farrugia, inti jew xi ħadd li taf inti, kellem lill-Partit Laburista biex il-Partit Laburista jagħmel din il-kampanja kontra min kellu d-ditta qablek?  

IS-SUR GEORGE FARRUGIA:  Min-naħa tagħna żgur li le.

ONOR. OWEN BONNICI:  U int qed tgħid li din il-karozza ngħatat lill-Partit Laburista b’xejn biex ipattu talli saret din il-kampanja fil-konfront ta’ min kellu d-ditta qabilkom?  

IS-SUR GEORGE FARRUGIA:  Fuq dik ma nistax nirrispondik.

ONOR. OWEN BONNICI:  Mhux ma tistax tirrispondini, irrispondini, iva jew le.  Għax hawnhekk hawn asserzjoni mill-Onor. Fenech Adami li donnu tajtu karozza bi premju talli l-Partit Laburista għamel dik il-kritika.  Qed naqgħu fir-redikolu!  Imma insomma, qed jisaqsihielek u jien qed nirrepetiha.

THE CHAIRMAN:  Sur Farrugia, jekk twieġeb din id-domanda, weġibha, imma jekk ma tafx, għid li ma tafx.

IS-SUR GEORGE FARRUGIA:  Jien ma nafx dettalji fuqha din.

ONOR. OWEN BONNICI:  Mela intom ħadtu d-ditta tad-Daewoo.

IS-SUR GEORGE FARRUGIA:  Ħadna d-ditta.  Kellna qabel lis-Ssangyong li kienet karozza Koreana wkoll.  Ir-relations bejn is-Ssangyong u d-Daewoo bħala mother companies kienu eċċellenti.  Ma konniex waħedna niġġieldu biex nieħdu d-Daewoo però peress li aħna konna qegħdin diġà bis-Ssangyong, kien hemm ċans aħjar li tittieħed id-Daewoo.

ONOR. OWEN BONNICI:  U intom b’xi mod għentu biex kien hemm din il-kritika kontra min qabel kellu d-ditta?

IS-SUR GEORGE FARRUGIA:   Min-naħa tiegħi żgur li le u naħseb li lanqas min-naħa ta’ ħuti.

ONOR. OWEN BONNICI:   Mela dik settled.  Sue Farrugia, xi erba’ minuti ilu inti għedt – u rrid inkun korett lejk, jekk qed ngħid xi ħaġa ħażina kkorreġini – li x’aktarx li din il-karozza ingħatat against advertising.

IS-SUR GEORGE FARRUGIA:  Le, għedt li jista’ jkun, però more details...

ONOR. OWEN BONNICI:  U din tal-advertising minn fejn ġibtha?

IS-SUR GEORGE FARRUGIA:  Milli qrajt fuq il-gazzetti.

ONOR. OWEN BONNICI:  Jiġifieri inti qed tgħid li rajt fil-gazzetti u jien se nistaqsik liema gazzetta.  U wara li rajt dak li kien hemm fil-gazzetti, x’ikkonkludejt?  Liema gazzetta rajt?

IS-SUR GEORGE FARRUGIA:  Jista’ jkun li kienet fuq advertising...

THE CHAIRMAN:  Sur Farrugia, liema kienet il-gazzetta?  Meta deher dan ir-rapport?

ONOR. OWEN BONNICI:  Meta rajtha?  10 snin ilu?  Ġimgħa ilu?  Ilbieraħ?

IS-SUR GEORGE FARRUGIA:  Ilbieraħ.

ONOR. OWEN BONNICI:  X’gazzetta rajt?

IS-SUR GEORGE FARRUGIA:  Il-gazzetti kollha rajthom.

ONOR. OWEN BONNICI:  Jekk ngħidlek il-Kulħadd?  

IS-SUR GEORGE FARRUGIA:  Mingħalija mhux il-Kulħadd.

ONOR. OWEN BONNICI:  U f’din il-gazzetta rajt storja dwar din il-karozza.  Issa, meta qrajtha, inti x’għedt?

IS-SUR GEORGE FARRUGIA:  Jista’ jkun li ġara hekk.

ONOR. OWEN BONNICI:  Imma jista’ jkun u jista’ ma jkunx ukoll.

IS-SUR GEORGE FARRUGIA:  Iva, imma for further details nitolbok biex jekk tista’ tistaqsi lil min kien direttament involut fiha.

THE CHAIRMAN:  Min kien?

IS-SUR GEORGE FARRUGIA:  Raymond.

ONOR. OWEN BONNICI:  Erba’ minuti ilu, qabel ma ġejt interrott, inti għedt ukoll li kien hemm il-kwestjoni tal-bad advertising lid-Daewoo u allura jista’ jkun, għaliex dak iż-żmien kontu bdejtu kampanja to revamp id-ditta Daewoo f’Malta.  Allura għamiltu a marketing campagn to revamp id-ditta Daewoo u bħala parti minn din il-kampanja bdejtu tirreklamaw fuq stazzjonijiet tar-radju u tat-television, dak iż-żmien Super 1.   Korrett f’dan li qed ngħidlek?

IS-SUR GEORGE FARRUGIA:  Naħseb li hekk hi, imma biex ikollok id-dettalji aħjar...

ONOR. OWEN BONNICI:  Imma inti qed tgħid li taħseb li hekk hi?

IS-SUR GEORGE FARRUGIA:  Jien ma kontx involut dirett fil-kwestjoni.  X’kien diskuss mas-Super 1 u x’arranġementi finally kienu saru ma niftakarx u u din għedtha anke l-aħħar darba.

ONOR. OWEN BONNICI:  Imma allura l-aħħar darba għaliex fil-kuntest...  aħna konna qegħdin nitkellmu dwar għotjiet li ngħataw lill-Ministru Fenech u lill-Partit Nazzjonalista.

IS-SUR GEORGE FARRUGIA:  Għax ftakart fiha dak il-ħin.

ONOR. OWEN BONNICI:  Allura għalfejn fil-kuntest ta’ għotjiet, semmejt din il-karozza?

IS-SUR GEORGE FARRUGIA:  Għax jien ma kontx naf...

ONOR. OWEN BONNICI:  Allura jekk ma tkunx taf, titfagħha “hekk”?  Aħna konna qed nitkellmu fuq l-għotjiet, donations, u inti għedt li anke lill-Partit Laburista kontu tajtu korozza.

DOTT. FRANCO DEBONO:  Però in all fairness qallek li ma jafx taħt liema kundizzjonijiet.

ONOR. OWEN BONNICI:  Qalhieli wkoll.

DOTT. FRANCO DEBONO:  Pjuttost ċerti kummenti li saru, li setgħu forsi...  

ONOR. OWEN BONNICI:  OK.  Issa, wara li rajt dik l-istorja – ħa nkun leali lejk –  qed tgħid li jista’ jkun li hija korretta dik l-istorja għaliex kien hemm il-kwestjoni...

DOTT. FRANCO DEBONO:  In all fairness qed jgħidlek lil min tista’ tistaqsi għal iktar dettalji.

ONOR. OWEN BONNICI:  Iva, imma hu qalha.  Sur Avukat, jien lilu għandi quddiemi u lilu rrid nistaqsi.  Jiġifieri veru kien hemm din l-advertising campaign dak iż-żmien.  Veru kontu għamiltu kampanja...

IS-SUR GEORGE FARRUGIA:  Nerġa’ ngħidlek li jista’ jkun għax ma niftakarx eżatt.  Però, milli rajt fuq il-gazzetti, naħseb li l-aħjar persuna li tistaqsi...

ONOR. OWEN BONNICI:  Imma d-domanda tiegħi...  

IS-SUR GEORGE FARRUGIA:  Ma nistax nikkonfermalek eżatt li kienet...

DOTT. FRANCO DEBONO:  Qed jindikalek min hi l-aħjar persuna li trid tistaqsi.

ONOR. OWEN BONNICI:  Iva, imma jien se nerġa’ nistaqsi lilu.  Bħala stat ta’ fatt veru li wara li ħadtu d-ditta għamiltu a marketing campaign...

IS-SUR GEORGE FARRUGIA:  Iva.

ONOR. OWEN BONNICI:  Bħala stat ta’ fatt, veru.

IS-SUR GEORGE FARRUGIA:  Iva, veru.

ONOR. OWEN BONNICI:  U taqbel li Super 1, flimkien ma’ radios u televsions oħrajn, huma stazzjonijiet li jarawhom ħafna nies, bħalma jisimgħu Radju 101 u oħrajn?  Taqbel miegħi li jarawhom jew jisimgħuhom?

IS-SUR GEORGE FARRUGIA:  Iva, żgur.

ONOR. OWEN BONNICI:  Jiġifieri bħala stat ta’ fatt, veru kien hemm a marketing campaign u wara li rajt l-istorja tal-bieraħ qed tgħid li jista’ jkun li effettivament hekk kien il-każ.

IS-SUR GEORGE FARRUGIA:  Però nerġa’ ngħid li jien, min-naħa tiegħi, ma rnexxilix insib affarijiet dwar kif sar l-arranġament.

ONOR. OWEN BONNICI:  Niġu lura għall-kwestjoni tal-lista tar-rigali għax in the meantime saru l-kopji.  L-ewwel ħaġa li tiġik ċara meta tara din il-lista hija li donnu n-nies huma maqsumin fi tmejn; hemm minnhom li ħadu hampers u hemm minnhom li ħadu oġġetti ta’ valur għoli.  Jekk naraw min huma dawk li ħadu hampers insibu n-nies li semmejt, però jekk naraw min ħa għotjiet ta’ livell għoli nsibu lil William Spiteri Bailey u lil Antoine Galea, is-sena ta’ wara hemm Antoine Galea u William Spiteri Bailey u ss-sena ta’ wara, Edmund Gatt Baldacchino, Antoine Galea u Karl Camilleri.  Imbagħad għandek iktar dettalji li qegħdin annessi u li se jkunu magħmula pubbliċi.  Għaliex hemm lavarija tant kbira?  Inti lil dawn il-persuni tajthom għotjiet ta’ bażikament aktar minn €1,000.  X’inhi r-raġuni għalfejn ħassejt li lil dawn għandek tippremjahom b’rigali ta’ valur ta’ iktar minn €1,000?

IS-SUR GEORGE FARRUGIA:  It’s more as a form of respect.  Nerġa’ nirrepeti li għedt l-ewwel; veru li mort above board bir-rigali, però ma kienx hemm xi...

ONOR. OWEN BONNICI:  Issa għalfejn lil Edmund Gatt Baldacchino pereżempju ġiek f’moħħok li tagħtih rigal fl-2010 u mhux pereżempju fl-2012?

ONOR. KRISTY DEBONO:  Kien chairman dak iż-żmien, Edmund Gatt Baldacchino?

ONOR. OWEN BONNICI:  Għalfejn fl-2010 lil Edmund Gatt Baldacchino tajtu u fis-snin ta’ wara ma tajtux?

IS-SUR GEORGE FARRUGIA:  Fl-2010 kont naf li kien qiegħed acting chairman, imbagħad ma kienx.

ONOR. OWEN BONNICI:  Jiġifieri inti tajtu rigal għax kien acting chairman.

IS-SUR GEORGE FARRUGIA:  Iva.

ONOR. OWEN BONNICI:  Jiġifieri r-raġuni għalfejn tajtu rigal mhijiex għax dan ħabib tiegħek u...

IS-SUR GEORGE FARRUGIA:  Nafu.

ONOR. OWEN BONNICI:  Iva, naf li tafu, imma r-raġuni hija għax huwa kien acting chairman.  Kieku ma kienx acting chairman imma kien jaħdem fil-privat, dak ir-rigal kont tatihulu? 

THE CHAIRMAN:  Jiġifieri hu ħadu fil-kapaċità tiegħu ta’ acting chairman tal-Enemalta.

ONOR. OWEN BONNICI:  Dak li qed nistaqsi jien.  Jiġifieri dawn ir-rigali ttieħdu minn dawn in-nies, fil-kapaċitajiet tagħhom ta’ uffiċjali tal-Enemalta.  

IS-SUR GEORGE FARRUGIA:  Iva, imma jien, allavolja kont naf li Edmund Gatt Baldacchino kien se jispiċċa at the end of that year, xorta tajtu.  Jiġifieri ma kenitx xi ħaġa biex nixtrih għax se jaqdini xi ħaġa fil-futur.

ONOR. OWEN BONNICI:  Imma inti tajthomlhom għaliex kienu jokkopaw il-karigi li okkupaw.

IS-SUR GEORGE FARRUGIA:  Iva.

ONOR. OWEN BONNICI:  Issa x’inhija l-intenzjoni li kellek inti u li kellhom huma, kulħadd jiġġudika...

IS-SUR GEORGE FARRUGIA:  Jien nerġa’ ngħid li ħadd minnhom qatt ma talabni xi rigal; la rigal u lanqas flus però tajthom jien min jeddi.  Veru forsi tajthom rigali eċċessivi u jidhru koroh minħabba l-pożizzjoni li kellhom, però ħadd minnhom ma talabni rigal.

ONOR. BEPPE FENECH ADAMI:  Jiġifieri dawn in-nies kollha li hawn f’din il-lista, fl-ebda mument ma talbuk rigali u/jew ħlas f’din l-istorja kbira ta’ tixħim.  Qed ngħid sew?

IS-SUR GEORGE FARRUGIA:  Le, ħadd minnhom.  

ONOR. BEPPE FENECH ADAMI:  Jiġifieri meta nsemmu Antoine Galea, Edmund Gatt Baldacchino, William Spiteri Bailey u Karl Camilleri, li huma l-persuni indikati bħala li rċevew rigal ta’ valur ogħla, fl-ebda mument, dawn in-nies, tul is-snin kollha ta’ din l-istorja kollha, ma kienu parteċipi f’dan il-każ ta’ tixħim.

IS-SUR GEORGE FARRUGIA:  Qatt.

ONOR. BEPPE FENECH ADAMI:  Grazzi.

ONOR. OWEN BONNICI:  Sur Farrugia, inti għedt li tajthom dawk ir-rigali biex tirringrazzjahom.  Fejn jidħol l-ex Ministru Austin Gatt, ir-raġuni għalfejn tajtu dawk l-€2,000 x’kienet?

IS-SUR GEORGE FARRUGIA:  Kien bagħatni Raymond għax ma setax imur hu...  Kienet tal-kampanja elettorali.

ONOR. OWEN BONNICI:  Jien staqsjtek x’kienet ir-raġuni.  “To thank” ukoll?

IS-SUR GEORGE FARRUGIA:  Kienet għal żmien il-kampanja elettorali.  Naħseb li kulħadd – I mean – min irid...  Ikun hemm ħafna nies li jagħtu flus għall-kampanja elettorali!  

ONOR. OWEN BONNICI:  F’dan il-każ, id-domanda tiegħi hija...

IS-SUR GEORGE FARRUGIA:  Ma kienx hemm relation...

ONOR. OWEN BONNICI:  Biex inkun korrett, ħa nirrepeti d-domanda li għamel iċ-Chairman:  “To induce or to thank?”

IS-SUR GEORGE FARRUGIA:  Naħsebx li għall-ebda waħda minnhom, naħseb li iktar kienu għall-kampanja elettorali.  Ma kenitx...

ONOR. JUSTYNE CARUANA:  Però kampanja elettorali ssir kull ħames snin u jkun hemm ħafna nies li jikkontestaw fl-elezzjoni.  Għaliex lil Austin Gatt?

IS-SUR GEORGE FARRUGIA:  Jien naf li kienet għal Austin Gatt għax kien bagħatni ħija f’dik l-attività li kien hemm ta’ Austin Gatt.  Jien normalment, kemm jista’ jkun, ma mmurx attivitajiet bħal dawn.

ONOR. JUSTYNE CARUANA:  Għax inti tħobb tiddisassoċja ruħek mill-politiċi għedtilna l-aħħar darba.

IS-SUR GEORGE FARRUGIA:  Le, għax il-kuntatt mal-politiċi kien iktar ħija milli jien.

ONOR. JUSTYNE CARUANA:  Iva, però lili din spjegali: Bagħtek ħuk, però ħuk ma bagħtekx għand Azzopardi tixtrilu frame ta’ €10 imma bagħtek f’attività politika, ta’ politiku ta’ ċerta statura li dak iż-żmien kien il-Ministru responsabbli mill-Enemalta...

ONOR. OWEN BONNICI:  Sar ftit wara l-2008.

ONOR. JUSTYNE CARUANA:  At the time kien Ministru ewlieni għax kien Ministru responsabbli mill-IT u l-infrastruttura.

ONOR. BEPPE FENECH ADAMI:  Però ma kienx Ministru responsabbli mill-Enemalta.

ONOR. OWEN BONNICI:  Laħaq ġimgħa wara!

ONOR. JUSTYNE CARUANA:  Imma kien ministru ewlieni, politiku ta’ ċerta statura, jiġifieri mhux xi kandidat għadu joħroġ ġdid.

IS-SUR GEORGE FARRUGIA:  Jista’ jkun kien hemm affarijiet oħrajn li ingħataw, imma jien ma nafx bihom.

ONOR. OWEN BONNICI:  Id-domanda hija:  Għaliex lilu?  Why Austin meta hemm mijiet ta’ kandidati?  

IS-SUR GEORGE FARRUGIA:  Ma nafx nirrispondik. Ma nafx x’nista’ ngħidlek.  Mhijiex xi ħaġa li kienet...

ONOR. JUSTYNE CARUANA:  Inti kont taf x’se tieħu miegħek.

IS-SUR GEORGE FARRUGIA:  Iva, dażgur.

ONOR. JUSTYNE CARUANA:  Jiġifieri kont taf li qed tieħu ammont ta’ flus f’idejk.  €2,000.  Meta inti kont qed isservi ta’ messaġġier – jien hekk qed nifhmek li qed tgħid; li servejt ta’ messaġġier jew delivery person jew courier, għidli inti ħalli nkun politically correct miegħek -...

IS-SUR GEORGE FARRUGIA:  Dan kien hemm din l-attività u jien mort...

ONOR. JUSTYNE CARUANA:  Inti qed tgħid li bagħtek.

ONOR. OWEN BONNICI:  Inti mort minn jeddek, Sur Farrugia?
IS-SUR GEORGE FARRUGIA:  Le.

ONOR. OWEN BONNICI:  Imma ma mortx kontra qalbek.

IS-SUR GEORGE FARRUGIA:  M’iniex qed ngħid li mort kontra qalbi.

ONOR. OWEN BONNICI:  Jiġifieri meta qallek biex tmur m’għedtlux: Fejn se tibgħatni!  Il-politika jien ma nħobbhiex.  Mort għax ridt tmur!  Hux veru li mort għax ridt tmur?  Ejjew ngħidu li ħeġġek, imma mort għax ridt tmur.  Kieku ma ridtx tmur ma kontx tmur.  U mort waħdek jew forsi ħadt lil xi ħadd tal-familja jew forsi lil xi ħabib?

IS-SUR GEORGE FARRUGIA:  Waħdi kont mort.

ONOR. JUSTYNE CARUANA:   Aħna li rridu nkunu nafu huwa għalfejn lil Austin Gatt.  €2,000 mhux xi hamper biex itellgħu f’xi coffee morning!  

ONOR. BEPPE FENECH ADAMI:  Daqs nofs karozza Daewoo.

ONOR. OWEN BONNICI:  Ajma jaħasra!  Kif issemmilu lil Austin Gatt, jeċita ruħu!  Inkredibbli!

THE CHAIRMAN:  Sur Farrugia, fuq din id-domanda tal-Onor. Caruana, safejn tista’ tiftakar ovvjament wieġeb, però...

ONOR. JUSTYNE CARUANA:  Dik mhijiex kwestjoni ta’ jiftakar.  Dawk mhumiex affarijiet ta’ jiftakar.  Jien qed nistaqsi għar-raġuni.  Dik mhijiex xi ħaġa li jrid jiftakarha.  

THE CHAIRMAN:  Iva, granted.

IS-SUR GEORGE FARRUGIA:  Kienet ġejja l-elezzjoni...

THE CHAIRMAN:  Ħalli nwessgħu d-domanda, Sur Farrugia, però fuq l-istess linja tal-Onor. Caruana.  Kontu tgħinu kandidati oħrajn li jikkontestaw l-Ewwel Distrett – il-familja Farrugia hija mill-Ħamrun – dejjem safejn taf inti?

IS-SUR GEORGE FARRUGIA:  Jista’ jkun, imma jien ma nafx bihom.

ONOR. OWEN BONNICI:  Inti b’din taf.

ONOR. JUSTYNE CARUANA:  Li mort b’ €2,000 għand Austin Gatt!

THE CHAIRMAN:  Ippermettuli ftit.  Jien se jkolli mmur fil-Kamra għax għadha kif bdiet is-seduta u għandi l-ewwel mistoqsija parlamentari, però biex ma ntellifx il-flow m’iniex se nissospendi.  Komplu mingħajri.

ONOR. OWEN BONNICI:  Jista’ jippresjedi l-Onor. Fenech Adami għal dawn il-ftit minuti.

THE CHAIRMAN:  Jekk ikun hemm bżonn jista’ jintervjeni hu.  M’għandix dubju li mhux se jkun hawnx sparks u mhux se jkun hawn interruzzjonijiet!  

ONOR. OWEN BONNICI:  Sur Farrguia, xtaqt nagħmillek xi domandi dwar punti li semmejt l-aħħar darba.  Fejn kien l-ewwel darba li inti sirt taf lis-Sur Frank Sammut?

IS-SUR GEORGE FARRUGIA:  Jien kont nafu ftit meta kien jaħdem bħala surveyor.

ONOR. OWEN BONNICI:  Imma ġieli kontu tattendu flimkien xi laqgħat li mhux bilfors għandhom x’jaqsmu maż-żejt?  Forsi ġieli attendejtu xi laqgħat reliġjużi flimkien. 
IS-SUR GEORGE FARRUGIA:  Not that I know of.

ONOR. OWEN BONNICI:  Jekk ngħidlek li kont tattendu laqgħat il-Mosta flimkien?

IS-SUR GEORGE FARRUGIA:  Le.

ONOR. OWEN BONNICI:  U li kien jattendi wkoll is-Sur Alfred Mallia?

IS-SUR GEORGE FARRUGIA:  Le.

ONOR. OWEN BONNICI:  Jiġifieri intom ma kontux tattendu l-istess laqgħat.  Jien qed nistaqsik jekk kontux tattendu laqgħat ta’ natura reliġjuża flimkien il-Mosta.  

IS-SUR GEORGE FARRUGIA:  Not that I know of.  Darba niftakar li Mallia kien semmieli li kien hemm xi laqgħa reliġjuża u kont ħadt lil missieri.  Jista’ jkun li kienet il-Mosta, però ma niftakarx.

ONOR. OWEN BONNICI:  Jiġifieri lil Alfred Mallia sirt tafu fil-laqgħat ta’ din l-għaqda reliġjuża l-Mosta li qed issemmi?

IS-SUR GEORGE FARRUGIA:  No.  Li qed insemmi kienet darba fejn kien semmieli din il-laqgħa u kont ħadt lil missieri għax kien beda jbatti.  Dan kien ftit wara li kienet mietet ommi fis-sena 2000.

ONOR. OWEN BONNICI:  U kont mort miegħu.

IS-SUR GEORGE FARRUGIA:  Ma’ missieri.

ONOR. OWEN BONNICI:  Kont ħadtu din il-laqgħa reliġjuża u qgħadt miegħu mhux...

IS-SUR GEORGE FARRUGIA:  Iva, qgħadt ma’ missieri.
ONOR. OWEN BONNICI:  F’dik il-laqgħa u fil-laqgħat ta’ wara, għax inti ma mortx darba biss...

IS-SUR GEORGE FARRUGIA:  Le, hemmhekk darba mort.  Il-Mosta mmur għax nattendi l-komunità.

ONOR. OWEN BONNICI:  Jiġifieri inti tattendi komunità.  X’komunità hi?

IS-SUR GEORGE FARRUGIA:  Neokatekumenali.

ONOR. OWEN BONNICI:   Jekk qed nifhem sew din hija għaqda reliġjuża.  Il-Mosta.

IS-SUR GEORGE FARRUGIA:  Iva.

ONOR. OWEN BONNICI:  U għadek tattendi?

IS-SUR GEORGE FARRUGIA:  Iva.

ONOR. OWEN BONNICI:  Ilek tattendi?

IS-SUR GEORGE FARRUGIA:  Ili nattendi minn wara li kienet mietet ommi.

ONOR. OWEN BONNICI:  Jiġifieri ilek tattendi żmien.  Jekk ngħidlek li f’dawn il-laqgħat kienu jattendu wkoll is-Sur Mallia u s-Sur Sammut, xi tgħidli?

IS-SUR GEORGE FARRUGIA:  F’dawn il-laqgħat qatt ma ġew.  Ħadd minnhom.

ONOR. OWEN BONNICI:  Però semmejt li darba ħadt lill-papà u lis-Sur Mallia hemm.

IS-SUR GEORGE FARRUGIA:  Le, jien għedtlek li Mallia kien semmieli darba din il-laqgħa u jien kont ħadt lill-missieri.

ONOR. OWEN BONNICI:  Jiġifieri dawn il-laqgħat reliġjużi tal-Mosta, is-Sur Frank Sammut ma kienx jattendi għalihom.  Hekk qed tgħidli inti.

IS-SUR GEORGE FARRUGIA:  Not that I know of.

ONOR. OWEN BONNICI:  Not that you know of.  Jista’ jkun li jattendi imma inti ma  tafx.  Hux hekk?

IS-SUR GEORGE FARRUGIA:  Ma nafx.  Jekk forsi tista’ tfakkarni, fakkarni. 

ONOR. OWEN BONNICI:  Qed nipprova nfakkrek li fil-bidu intom proprju lqtajtu f’dawn il-laqgħat reliġjużi.  Korrett jien jew skorrett?

IS-SUR GEORGE FARRUGIA:  La qed ngħidlek li int korrett u lanqas li m’intix korrett.  Li qed ngħid hu li jien ma niftakarx li kienet hekk.

ONOR. OWEN BONNICI:  Jiġifieri ma tiftakarx li s-Sur Sammut kien jattendi dawn il-laqgħat reliġjużi.  Però inti għadek tmurhom, tattendihom.  Huwa veru li tattendihom inti? 

IS-SUR GEORGE FARRUGIA:  Iva.

ONOR. OWEN BONNICI:  Jiġifieri m’iniex qed ngħid xi ħaġa skorretta.  

IS-SUR GEORGE FARRUGIA:  Le.

ONOR. OWEN BONNICI:  Li Sammut u Mallia kienu jattendu miegħek, inti qed tgħid li ma tiftakarx.  

IS-SUR GEORGE FARRUGIA:  Ma niftakarx li kienu jiġu.

ONOR. OWEN BONNICI:  OK. Is-Sur Tancred Tabone, meta laħaq chairman tal-Enemalta kien diġà chairman tal-MOBC.  Naqblu?  

IS-SUR GEORGE FARRUGIA:  Iva.

ONOR. OWEN BONNICI:  Jiġifieri l-ewwel laħaq chairman tal-MOBC imbagħad laħaq chairman tal-Enemalta.

IS-SUR GEORGE FARRUGIA:  Iva.

ONOR. OWEN BONNICI:  Meta laħaq chairman tal-Enemalta, kien wara l-elezzjoni tal-2008 jew qabel l-elezzjoni tal-2008?

IS-SUR GEORGE FARRUGIA:  Qabel.

ONOR. OWEN BONNICI:  Hu laħaq chairman tal-Enemalta qabel l-elezzjoni tal-2008 jew wara?  Erġa’ aħsibha ftit.

IS-SUR GEORGE FARRUGIA:  Jekk laħaq fl-2003 mhux qabel?

ONOR. OWEN BONNICI:  Mela s-Sur Tabone laħaq fl-2003.  Kien wara l-elezzjoni tal-2003 jew qabel l-elezzjoni tal-2003?

IS-SUR GEORGE FARRUGIA:  Wara.

ONOR. OWEN BONNICI:  Meta laħaq is-Sur Tancred Tabone chairman tal-Enemalta, min kien ministru responsabbli mill-Enemalta?

IS-SUR GEORGE FARRUGIA:  Austin Gatt.

ONOR. OWEN BONNICI:   Meta laħaq Austin Gatt fl-2003 Tancred Tabone ma kienx chairman tal-Enemalta imma kien chairman tal-MOBC, imbagħad sar chairman tal-Enemalta.  Int kont taf li Tancred Tabone kien se jilħaq chairman tal-Enemalta?

IS-SUR GEORGE FARRUGIA:  Kien qalli xi ħaġa Tancred Tabone stess xi ftit taż-żmien qabel, xi ġranet qabel.

ONOR. OWEN BONNICI:  Jiġifieri ftit żmien qabel, Tancred Tabone, kien qallek li se jilħaq chairman tal-Enemalta.  Din l-aħbar, jiġifieri li Tancred Tabone kien se jilħaq chairman tal-Enemalta, kemm kienu jafuha nies?  

IS-SUR GEORGE FARRUGIA:  Ma nafx lil min kien qal iktar.

ONOR. OWEN BONNICI:  Għalfejn kellu jgħidlek lilek li kien se jilħaq chairman tal-Enemalta?

IS-SUR GEORGE FARRUGIA:  Issa...

ONOR. OWEN BONNICI:  Sur Farrugia, ħu paċenzja bija.  Fl-2003 diġà kontu għaddejjin b’dik il-korruzzjoni, tħallas il-flus u dak kollu.  Allura meta qallek li kien se jilħaq chairman tal-Enemalta, inti kif ħadtha?

IS-SUR GEORGE FARRUGIA:  Kif tridni teħodha?!

ONOR. OWEN BONNICI:  Sur Farrugia, fl-2003 inti diġà kont qed tgħaddi flus –  għedtilna l-aħħar darba – kemm lis-Sur Sammut kif ukoll lil Tancred Tabone.    Naqblu?

IS-SUR GEORGE FARRUGIA:  Lil Tancred Tabone wara li sar chairman.

ONOR. OWEN BONNICI:  Wara li sar chairman bdejt tagħtih flus u mhux qabel.  

IS-SUR GEORGE FARRUGIA:  Iva, wara li sar chairman.

ONOR. OWEN BONNICI:  Qabel kont tati flus lil Frank Sammut.

IS-SUR GEORGE FARRUGIA:  Iva.

ONOR. OWEN BONNICI:  Allura Tancred Tabone għalfejn kellu jiġi jgħidlek li kien se jilħaq chairman tal-Enemalta?

IS-SUR GEORGE FARRUGIA:  Il-probabilità hija li kont qiegħed l-MOBC u allura la kont l-MOBC kien hemm Frank Sammut ukoll.  Jista’ jkun li ntqal xi diskors quddiemi; kont qiegħed hemm u sirt naf.

ONOR. OWEN BONNICI:  Biex jgħidulek dawn l-affarijiet...  Dawn mhumiex affarijiet li jgħiduhom lil kulħadd.  Dawn huma affarijiet...

IS-SUR GEORGE FARRUGIA:  Jien ma nafx jekk qalux lil ħaddieħor ukoll.

ONOR. OWEN BONNICI:  Jiġifieri dawn tkellmu apertament li Tancred Tabone kien ħa jilħaq chairman tal-Enemalta.

IS-SUR GEORGE FARRUGIA:  Iva.

ONOR. OWEN BONNICI:  Meta qallek li se jilħaq chairman, inti kont taf li Tancred Tabone kien qed jirċievi l-flus?

IS-SUR GEORGE FARRUGIA:  At that time, le.

ONOR. OWEN BONNICI:  Ma kontx taf.

IS-SUR GEORGE FARRUGIA:  At that time, le.

ONOR. OWEN BONNICI:  Ċert li ma kontx taf?
IS-SUR GEORGE FARRUGIA:  At that time jien kont inħallas lil Frank Sammut fuq xogħol tal-MOBC.

ONOR. OWEN BONNICI:  U ma kontx taf li Tancred Tabone...

IS-SUR GEORGE FARRUGIA:  Le, at that time, le, ma kontx naf li kien jaqsam miegħu.

ONOR. OWEN BONNICI:  U wara rriżultalek li kien qed jaqsam miegħu; f’dak iż-żmien, meta laħaq chairman huwa kien qed jaqsam ma’ Frank Sammut.  Irriżultalek dan inti.

IS-SUR GEORGE FARRUGIA:  Irriżultali wara meta mbagħad inqalgħet dik il-biċċa xogħol ta’ Tim Waters.  

ONOR. OWEN BONNICI:  U allura Tancred Tabone laħaq chairman tal-Enemalta.  Int għedtilna li lil Frank Sammut kienu jgħidulu “Mr 10%”.  Kulħadd kien jaf li dan kien...  Min hu fis-settur...

IS-SUR GEORGE FARRUGIA:  It was known in the market.

ONOR. OWEN BONNICI:  It was known in the market li dan kien persuna...

IS-SUR GEORGE FARRUGIA:  Anke barra kienu jafu x’inhu.

ONOR. OWEN BONNICI:  Kien magħruf; kif ngħidu bil-Malti, ħu l-fama u mur orqod.

IS-SUR GEORGE FARRUGIA:  Bħali hux issa.

ONOR. OWEN BONNICI:  Meta s-Sur Tancred Tabone laħaq chairman tal-Enemalta huwa ħatar bħala konsulent ewlieni lil Frank Sammut.  Frank Sammut xi rwol kellu qabel Tancred Tabone laħaq chairman tal-Enemalta?

IS-SUR GEORGE FARRUGIA:  Kien iġesti l-MOBC.

ONOR. OWEN BONNICI:  F’Enemalta xi rwol kellu?

IS-SUR GEORGE FARRUGIA:  Qabel kien hemm ċerti perjodi li kien involved fl-Enemalta, però qabel ma laħaq Tancred Tabone safejn naf jien ma kienx involut fl-Enemalta, kien involut fl-MOBC.

ONOR. OWEN BONNICI:  Jiġifieri qed tgħid li Frank Sammut ma kienx involut fl-Enemalta, fl-FPC u x’naf jien?

IS-SUR GEORGE FARRUGIA:  Safejn naf jien ma kienx.

ONOR. OWEN BONNICI:  Dawn fatti, Sur Farrugia.  Imma safejn taf inti, ma kienx.

IS-SUR GEORGE FARRUGIA:  Safejn naf jien hu daħal fl-FPC meta appuntah Tancred Tabone bħala konsulent tiegħu.

ONOR. OWEN BONNICI:  X’kienet ir-reazzjoni meta raw lil Frank Sammut – li inti għedt li kull min huwa fis-settur kien jaf x’kien; min bħali mhux fis-settur ma kienx jaf – fl-Enemalta bħala konsulent taċ-chairman, jerġa’ jieħu rwol attiv?  Dak iż-żmien x’qalu n-nies meta raw dan?  X’sentiment kien hemm?

IS-SUR GEORGE FARRUGIA:  Kien hemm min kien sorpriż li kien reġa’ qiegħed hemm.

ONOR. OWEN BONNICI:  Sorpriż għaliex?

IS-SUR GEORGE FARRUGIA:  Għax milli kont sirt naf dak iż-żmien kien hemm ċertu għajdut fuqu qabel.

ONOR. OWEN BONNICI:  Inti għedt li qisu kulħadd kien jaf fis-settur, jiġifieri kien qisu an open secret.  Hekk hu?

IS-SUR GEORGE FARRUGIA:  Sewwa.

ONOR. OWEN BONNICI:  Inti taf li fil-ġurnali dehru numru ta’ emails li inti kont tibgħat lil diversi persuni fosthom waħda datata 4 ta’ Ġunju 2003 mingħandek lil Tancred Tabone fejn qed tgħidlu hekk: 

“Congratulations, I am writing for confirmation of meeting with top manager of Total.  Give you details of my meeting with AG and on some issues you should consider to do at Enma.”

Għandi nifhem li l-aħħar kelma hija “Enemalta”.  Spjegalna ftit, jekk jogħġbok, din l-email għalxiex qed tirriferi.

IS-SUR GEORGE FARRUGIA:  Jekk immur naqra qabel għal meta kien hemm Ghirlando, hu kien talabni biex inġib xi nies ta’ AirTotal biex jaraw jistax ikun hemm kooperazzjoni bejn Enemalta u AirTotal fuq l-aviation division.  Basically l-idea kienet li jkabbru u jtejbu l-operat tal-aviation division tal-Enemalta billi jagħmlu arranġament għal perjodu speċifikat ta’ żmien biex l-AirTotal iġġib l-expertese tagħha fl-aviation division, ittejjeb l-operat tagħha, u barra minn hekk, peress li AirTotal, bħal kumpaniji taż-żejt oħra li għandhom x’jaqsmu mal-aviation, għandhom kuntratti ma’ international airlines, tkun tista’ tiġi wżata Malta bħala hub biex jiġu l-arjuplani jagħmlu refuelling hawn u s-sales tal-aviation division tal-Enemalta jikbru.  Kienu bdew diskussjonijiet u kien waqgħu.  F’dik l-email, meta qed ngħidlu biex ngħidlu l-the idea dwar x’jista’ jsir fl-Enemalta, kienet appuntu biex ngħid x’kont bdejt qabel u naraw ikunx interessat biex dak li kien inbeda qabel jiġi revived.  Fil-fatt kienu bdew diskussjonijiet, għadda ċertu żmien u kien reġa’ waqaf kollox.

ONOR. OWEN BONNICI:  Sur Farrugia, inti għedtu “when you have some time I would like to meet you, possibly for lunch, to give you the details of my meeting with AG”.

IS-SUR GEORGE FARRUGIA:  Jien kont mort ma’ ħija Raymond għal meeting li m’għandhomx x’jaqsmu mal-petroleum għand Austin Gatt.

ONOR. OWEN BONNICI:  Jiġifieri “AG” huwa Austin Gatt.

IS-SUR GEORGE FARRUGIA:  Iva.  Meta konna qegħdin nistennew kien ħareġ mingħandu Ghirlando, li kien sa dak iż-żmien kienu għadu chairman tal-Enemalta...

ONOR. OWEN BONNICI:  Fejn kien sar il-meeting?

IS-SUR GEORGE FARRUGIA:  Il-Belt.

ONOR. OWEN BONNICI:  Jiġifieri l-Ministeru.

IS-SUR GEORGE FARRUGIA:  Iva.  Basically jien, kif dħalt għand Austin Gatt, wara l-affarijiet li ġew diskussi ma’ ħija, kont staqsejt jekk hux l-istess persuna se tibqa’ chairman u hu kien qalli li se jkun Tancred Tabone.

ONOR. OWEN BONNICI:  Austin Gatt kien qallek hekk?

IS-SUR GEORGE FARRUGIA:  Iva, kien qalli li se jkun Tancred Tabone.  Dan kien xi ftit ġranet qabel ma tħabbar uffiċjalment.

ONOR. OWEN BONNICI:  Inti kont taf diġà.  Hux hekk?

IS-SUR GEORGE FARRUGIA:  Iva, jien kont diġà naf.  

ONOR. OWEN BONNICI:  U x’għedtlu inti lill-Ministru meta qallek li kien se jkun Tancred Tabone?

IS-SUR GEORGE FARRUGIA:  Għedtlu “Tajjeb”.

ONOR. OWEN BONNICI:  M’għedtlux li inti kont taf diġà.

IS-SUR GEORGE FARRUGIA:  Le, ma semmejtlu xejn.

ONOR. OWEN BONNICI:  Jiġifieri f’dak il-meeting iddiskutejtu dawn l-affarijiet?

IS-SUR GEORGE FARRUGIA:  Kif għedt diġà, jien kont mort jien ma’ ħija Raymond u kienu ġew diskussi affarijiet li m’għandhom x’jaqsmu xejn mal-Enemalta, però imbagħad...

ONOR. OWEN BONNICI:  Jekk ikolli nistaqsik – jekk huma affarijiet personali... – fuqhiex kont tkellimtu, għandek amment?

IS-SUR GEORGE FARRUGIA:  Ma nafx.  Jista’ jkun li ġie diskuss...  Ħija staqsa x’jista’ jsir biex forsi nibdew nikru xi karozzi lill-Gvern u affarijiet hekk.

ONOR. OWEN BONNICI:  Jiġifieri fuq x-xogħol relatat ma’ karozzi.  Fuq hekk biss kien id-diskors.  

IS-SUR GEORGE FARRUGIA:  Imbagħad jien kellimtu fuq din il-biċċa xogħol u għedtlu wkoll li bħala Total kienu qed jagħtu xogħol lill-Enemalta għax kienu qed jaħżnu f’Ħal Saptan bil-limitazzjonijiet kollha tiegħu.  Jiġifieri diskursati fuq dawk it-topics.

ONOR. OWEN BONNICI:  Wara ftit ġranet, lil ċertu Guido Fiebes, li naħseb li huwa uffiċjal...

IS-SUR GEORGE FARRUGIA:  Ta’ Total.

ONOR. OWEN BONNICI:  ...inti għedtlu “I don’t know if I told you that the new chairman of Enemalta is Tancred Tabone – he was Chairman of MOBC – and will have Frank as his consultant on the petroleum side”.  Jiġifieri inti nfurmajthom li se jkun hemm dan it-team ġdid li inħatar ftit wara l-elezzjoni tal-2003.  Inti hawnhekk għedtilhom “Frank”, m’għedtilhx “Frank Sammut”.  Jiġifieri huma kienu jafuh lil Frank?

IS-SUR GEORGE FARRUGIA:  Guido Fiebes kien diġà iltaqa’ miegħu waqt żjara li kien għamel meta kien hemm il-ħsieb li l-MOBC tiġi privatised.  Kien sar meeting l-MOBC għax Total bdew jaraw jekk humiex interessati f’dik il-privatisation.

ONOR. OWEN BONNICI:  Imbagħad fl-istess ġurnata bgħatt email oħra lil Naeem Ahmed, li huwa uffiċjal ta’ Trafigura u li qabel kien ta’ Total, fejn għedtlu li:

“Enemalta is looking to do some sort of partnership with a company who would be interested to support it.  I have had meetings with the new Minister responsible for Enemalta and with the new Chairman, who are of the same thinking and are happy to study your opinion before meeting other interested companies.  We cannot waste time.  For these reasons Trafigura operation should study this opportunity well”.  

Hawnhekk qed tirriferi għal meetings ma’ “the new Minister responsible for Enemalta” li kien Dott. Austin Gatt.  Dawn x’meetings huma li qed tirriferi għalihom?  Għax inti għedtilna li tkellimtu fuq il-karozzi u fuq il-kirjiet mal-Ministru Gatt.  Allura x’meetings huma li qed issemmi hawnhekk?

IS-SUR GEORGE FARRUGIA:   Jista’ jkun li kien hemm xi diskussjoni fuq MOBC peress li Trafigura kienu ħadu storage, jew qed jagħlqu storage, f’Oiltanking...  Jista’ jkun li kienet biex naraw...  Darba niftakar li konna tkellimna fuq possible long term supply agreement ma’ MOBC fuq il-bunkering activities.

ONOR. OWEN BONNICI:  Mal-Ministru Gatt?

IS-SUR GEORGE FARRUGIA:  Naħseb li lanqas kont kellimtu fuqha dik il-Ministru Gatt għalkemm hemmhekk hemm hekk.

ONOR. OWEN BONNICI:  Ħalli ngħinek ftit.  L-għada inti bgħattlu email oħra lil Naeem Ahmed – kien it-18 ta’ Lulju 2003 –  fejn għedtlu – dan huma mill-emails li ġew pubblikati fil-gazzetti, mill-bqija jien m’għandix idea jekk kienx hemm emails oħra – hekk: 

“Most probabbly MOBC will not be sold for the present time and will be integrated again with Enemalta.  The volumes of MOBC are not included above.  MOBC presently purchases around 500,000 MT of bunker fuel and around 75,000 MT of gasoil.  THIS WAY WE WILL CONTROL THE MARKET.  About the subject, I have had meetings with the new Minisiter responsible for Enemalta and with the new Chairman, who are of the same thinking and are happy to study your opinion before meeting other interested companies.  We cannot waste time.”

IS-SUR GEORGE FARRUGIA:  Din bħal ta’ qabilha.  Hux hekk?

ONOR. OWEN BONNICI:  Spjegali ftit x’ridt tgħid biha “THIS WAY WE WILL CONTROL THE MARKET”  u “the Minister is happy to study your opinion”.

IS-SUR GEORGE FARRUGIA:  Għax kien kont qed inħajjarhom biex jiġu Malta; jew kienu għalqu jew kienu qed jagħlqu l-kirja tal-istorage l-Oiltanking.  Kien hemm darba diskussjonijiet ma’ Tancred with regards to possible long term supply agreement fuq il-bunker fuels li tikkonsma l-MOBC.

ONOR. OWEN BONNICI:  Imma meta qed tgħid “THIS WAY WE WILL CONTROL THE MARKET”, x’kienet l-idea tiegħek?

IS-SUR GEORGE FARRUGIA:  Għax jekk huma se jkunu...

ONOR. OWEN BONNICI:  Huma min?

IS-SUR GEORGE FARRUGIA:  Trafigura.  Jekk se jkunu bl-istorage Malta, se jkunu vantaġġjati għax għandhom il-prodott diġà qiegħed Malta, qed iġibu prodott b’volumi kbar u allura per tonne il-freight qed jiġihom irħas u allura qegħdin forsi b’competitive advantage fuq ħaddieħor. U konna tkellimna fuq possibilità ta’ long term supply contract mal-MOBC.

ONOR. OWEN BONNICI:  Din effettivament hija riċetta biex tieħu dominanza fis-suq.  Naqblu?

IS-SUR GEORGE FARRUGIA:  Iva.  Kull min għandu storage facility in an island bħalma hija Malta...

ONOR. OWEN BONNICI:  Fejn l-istorage facility huwa skars...

IS-SUR GEORGE FARRUGIA:  Hekk hu.

ONOR. OWEN BONNICI:  U inti bdejt meta għaddejt il-flus biex ikollok l-istorage facility Ħal Saptan.  Jiġifieri ċ-ċavetta hija l-istorage.

IS-SUR GEORGE FARRUGIA:  L-istorage hija ċ-ċavetta.

ONOR. OWEN BONNICI:  Iċ-ċavetta ta’ kollox hija l-istorage.  

IS-SUR GEORGE FARRUGIA:  Għax jekk inti għandek il-prodott diġà hawnhekk, jekk ikollok problema ta’ maltemp u l-prodott ma jkunx jista’ jasal, inti għandek il-prodott hawn u anke rigward prezzijiet you can be more competitive għax il-volumi li qed iġġorr huma ikbar mill-bżonn tal-post u allura l-prodott finally se jiġik kompetittiv.

ONOR. OWEN BONNICI:  Hemm miljun raġuni għalfejn b’dan il-mod...  Jiġifieri inti kellek din l-idea f’moħħok li tgħid li se tipprova tagħmel lil Trafigura dominanti f’dan is-suq.  Naqblu?

IS-SUR GEORGE FARRUGIA:  Iva.

ONOR. OWEN BONNICI:  Inti ppruvajt tagħmel hekk; kont aġent ta’ Trafigura...

IS-SUR GEORGE FARRUGIA:  Naħseb li kull negozjant jipprova jagħmel l-aħjar.

ONOR. OWEN BONNICI:  Però biex tagħmel hekk, ma tistax tagħmel dawn l-affarijiet waħdek u allura trid nies oħrajn f’awtorità li dan il-pjan li kont qed tipprova tħajjar lil Ahmed bih, iwettquh.  Naqblu?  

IS-SUR GEORGE FARRUGIA:  Sewwa.

ONOR. OWEN FARRUGIA:  Liema huma dawn in-nies f’awtorità li kienu miegħek f’dan il-pjan, f’din il-proposta?

IS-SUR GEORGE FARRUGIA:  Kont kellimt żgur lil Tancred Tabone, però ma jidhirlix li qatt kellimt fuq dan il-pjan ma’ Austin Gatt.

ONOR. OWEN BONNICI:  Għalfejn semmejt lil Austin Gatt issa?

IS-SUR GEORGE FARRUGIA:  Kien hemm instances fejn ċerti affarijiet kienu bluff...

ONOR. OWEN BONNICI:  Hawnhekk inti għedt lil Ahmed li “the Minister and the Chairman are of the same thinking, and are very happy”.  Jiġifieri inti qed tgħid li dan huwa bluff.

IS-SUR GEORGE FARRUGIA:  Jien m’iniex qed ngħidlek li m’għedtx dak, però...

ONOR. OWEN BONNICI:  Għalfejn għedtu qed nistaqsik.

IS-SUR GEORGE FARRUGIA:  Naħseb li mhux negozjant wieħed li biex speċi juri li għandu l-kuntatti u għandu xi naqra saħħa, jibblaffja wkoll.

ONOR. OWEN BONNICI:  Jiġifieri inti qed tgħid li dan huwa bluff li inti kellimt liċ-chairman...  Issa jien ma nemminx li ċ-chairman ma kienx qed jgħinek fiha din.

IS-SUR GEORGE FARRUGIA:  Le, liċ-chairman kellimtu.  M’iniex qed ngħidlek li ma kellimtux, però ma naħsibx li nvolvejt lil Austin Gatt fiha.

ONOR. OWEN BONNICI:  Jiġifieri f’dan il-pjan li – forsi qed nuża kelma daqsxejn goffa –...

IS-SUR GEORGE FARRUGIA:  Ħolma naħseb iktar milli pjan.

ONOR. OWEN BONNICI:  Ħolma?  Proposta?  Għan?  Inti kellem dan l-għan...

IS-SUR GEORGE FARRUGIA:  Ħolma.  Biex tagħmel negozju l-ewwel toħlom trid.

ONOR. OWEN BONNICI:  Inkubu naħseb jien!  Meta taqra l-emails tasal għall-konklużjoni li inti ridt li Trafigura jkollhom dominanza f’dan is-suq, ikollhom l-istorage facility, u allura jkollhom vantaġġ fuq il-kunsinni.  U biex tasal s’hemm, inti kont lest li tgħaddi l-flus.  Naqblu?

IS-SUR GEORGE FARRUGIA:  Le, meta ħadu l-istorage Total diġà għedtha.

ONOR. OWEN BONNICI:  Li għaddejt il-flus.

IS-SUR GEORGE FARRUGIA:  Fuq storage ta’ Oiltanking, dik hija kumpanija privata u d-dealings isiru direttament, jiġifieri ma kien hemm l-ebda...

ONOR. OWEN BONNICI:  Meta semmejt din l-idea lil Tancred Tabone, qallek li se jgħinek?  Inti ma kontx tagħtih il-flus għalxejn lil Tancred Tabone, Sur Farrugia.  Tista’ tgħidhieli 10 darbiet għax ma nemminhiex din.  Għal xi ħaġa kont tagħtih il-flus.  Issa naraw kemm kont tagħtih u kollox, imma naqblu li Tancred Tabone kien lest li jgħinek fiha din biex tasal għal dan il-għan?

IS-SUR GEORGE FARRUGIA:  Iva, imma fuq l-MOBC ma sar xejn.  Min-naħa ta’ Trafigura qatt ma nbiegħ fuel oil, jiġifieri ma tantx għinni f’din il-biċċa xogħol.

ONOR. OWEN BONNICI:  Imma allura dak iż-żmien il-flus għalfejn kont qed tagħtihomlu?

IS-SUR GEORGE FARRUGIA:  Din diġà spjegajtha l-aħħar darba; li jew hekk jew ma taħdimx.  Dik kienet is-sitwazzjoni.

ONOR. OWEN BONNICI:  Jew hekk jew ta’ taħdimx.

IS-SUR GEORGE FARRUGIA:  Dan li qed ngħid hija l-verità, issa...

THE CHAIRMAN:  Ħa nkompli ftit ma’ dan il-punt tal-Onor. Bonnici.  Sur Farrugia, sewwa qed tgħid li l-aħħar darba għedt hekk, però meta kont qed naqra t-transcript ma ħariġx ċar minn fejn ġiet din il-ħtieġa jew fehma tiegħek li jekk ma tħallasx ma taħdimx.  Għax imbagħad kien hemm domanda tal-Onor. Bonnici u ma weġibthiex.  Kien hemm xi ħadd li kien heddek?  Kien hemm xi ħadd li kien irrikattak, li qallek “jekk mhux se tagħmel “hekk” se jiġri “hekk””?  Jew din kienet a reasonable or educated guess min-naħa tiegħek?

IS-SUR GEORGE FARRUGIA:  Le, kif spjegajt qabel, meta bdejt ma’ Mallia, kien talabni, meta kien qiegħed l-isptar Mallia u mort nara lil Mifsud qalli li dak li kont nagħti lil Mallia jridu hu, meta kien hemm il-biċċa xogħol ta’ Tim Waters, meta għedt lil Frank Sammut li dawk ma redux jimxu hekk, qalli li se jkollu javża lil Tancred Tabone u ma jafx x’jista’ jiġri...

THE CHAIRMAN:  Min qallek hekk?

IS-SUR GEORGE FARRUGIA:  Frank Sammut.  Meta mbagħad at a later stage ridt innaqqas il-fees li kien jieħu Tancred Tabone, kien qalli li jekk ma jogħġobniex, inwaqqfu l-kuntratt u jidħlu l-Astra Oil Trading (AOT).  Dawn affarijiet li kienu qed jiġru mhux...

ONOR. OWEN BONNICI:  Ara nistax ngħinek ftit iktar.  Mela inti bgħatt din l-email f’Lulju, fejn inti lil Naeem Ahmed qed tipprova tħajjru f’din l-istrataġemma.  L-email oħra pubblika li għandi aċċess għaliha mill-gazzetti hija datata 30 ta’ Marzu 2004 mibgħuta minnek li AirTotal u qed tgħid li “as promised I have had the meeting with the Minister responsible for Enemalta.  He is very positive and as soon as I told him that Total is looking to do business on the aviation with Enemalta, he passed on the comment: ask them if they want to take over all our facilities, including all the storage we have and run the game”.  Dan qed tgħid inti x’qallek Austin Gatt.  Dan bluff ukoll jew veru qallek hekk?

IS-SUR GEORGE FARRUGIA:  Le, dak kont kellimtu fuq id-diskursata li kien qed ikolli meta kont erġajt ippruvajt inqajjem il-kwestjoni tal-AirTotal.  Konna tkellimna, kienet għoġbitu l-idea li għall-perjodu jista’ jkun hemm kooperazzjoni bejn AirTotal u l-aviation division tal-Enemalta u fil-fatt kien hemm instances – na niftakarx eżatt bħala data x’kienet – fejn AirTotal kienu anke ppreparati biex jibagħtu trakkijiet to operate for a certain period of time to replace it-trakkijiet li kien hemm u li għadhom hemm sal-lum li jagħmlu r-refuelling to plane operation.  Però at the end of the day ma sar xejn.  Kienu ġew, kien hemm more than one meeting ma’ Tancred Tabone imbagħad wara kien hemm anke meetings fuq l-istess suġġett ma’ Alex Tranter, però qatt ma sar xejn dwarha.

ONOR. OWEN BONNICI:  Sur Farrugia, f’kumment pubbliku l-Ministru Gatt qal li kien jiltaqa’ miegħek qisu darba kull xahrejn jew tlieta.  Tikkonfermah dan?

IS-SUR GEORGE FARRUGIA:  Iva, imma ma kienx hemm xi ħaġa regolari li on every date irid isir...

ONOR. OWEN BONNICI:  Mhux arloġġ, jiġifieri kull xahrejn għandek appuntament, bħal meta tgħid...

IS-SUR GEORGE FARRUGIA:  Ma kienx hemm appuntament ta’ xi diary.

ONOR. OWEN BONNICI:  Però l-Ministru Gatt – għax ilbieraħ għal dnubieti qgħadt nara ftit il-clips antiki kollha biex nara xi nqtal – qal li roughly kien jiltaqa’ miegħek kull xahrejn jew kull tlieta.

IS-SUR GEORGE FARRUGIA:  U anke more distant minn xahrejn u tlieta.  Kien hemm żmenijiet fejn ħassejt li jkun hemm affarijiet li għandu jkun jafhom, fuq ta’ storage, fuq ta’ meta kien hemm dak it-telf ta’...

ONOR. OWEN BONNICI:  Jiġifieri kif kien ikun hemm xi ħaġa li għandek tgħidhielu, kont tmur u tgħidilu.  Naqblu?  

IS-SUR GEORGE FARRUGIA:  Iva.

ONOR. OWEN BONNICI:  Dik it-tip ta’ relazzjoni kellkom.  Qisu tħoss li jekk ikun hemm xi ħaġa li inti għandek tgħidha lill-Ministru, kont tmur u tgħidhielu.  U l-iktar li kont tmur fil-kostitwenza mhux fil-Ministeru.  Naqblu?

IS-SUR GEORGE FARRUGIA:  Jekk tgħid l-iktar, jista’ jkun.

ONOR. OWEN BONNICI:  Id-domanda hija x’ma kontx tgħidlu lill-Ministru Gatt.  Meta għandek din is-sitwazzjoni fejn kont tmur tiltaqa’ miegħu kull xharejn jew tlieta; kont tmur fl-uffiċċju tal-kostitwenza, allura mhux fil-Ministeru imma f’ambjent iktar informali...  Fuq il-kwestjonijiet tal-flus li kont tgħaddi, fuq din l-idea li kellek li tħajjar lil Trafigura jespandu, u fil-fatt irnexxilek għax Trafigura rebħet ħafna kuntratti minn dakinhar ‘il quddiem, wara li kellha lilek bħala aġent, jiġifieri bit-tajjeb u bil-ħażin irnexxilek f’dan l-objettiv...

IS-SUR GEORGE FARRUGIA:  Imma qed tgħidli bit-tajjeb u bil-ħażin, huwa importanti li ngħid li t-tenders kienu jittieħdu għax kienu the most advantageous, minħabba, nerġa’ ngħid fuq l-istorage facilities.

ONOR. OWEN BONNICI:  Jiġifieri fil-mument li sabu l-istorage facilities, ġabu vantaġġ fuq l-oħrajn.

IS-SUR GEORGE FARRUGIA:  Jien kont ħriġt bl-idea għax kont naf li min ikollu storage għandu advantage fuq ħaddieħor li ma jkollux.

ONOR. OWEN BONNICI:  U biex inti ksibt dan l-istorage kellek tagħmel din il-biċċa xogħol.  Naqblu?

IS-SUR GEORGE FARRUGIA:  Min-naħa tal-Enemalta mhux min-naħa tal-Oiltanking.

ONOR. OWEN BONNICI:  Għax dik hija kumpanija privata.

IS-SUR GEORGE FARRUGIA:  L-Oiltanking...

ONOR. OWEN BONNICI:  Għall-benefiċċju ta’ min qed jismgħana, kieku kellek tagħmel persentaġġ, kemm tgħid li jiġi maħżun l-Enemalta u kemm jiġi maħżun fl-Oiltanking minn kull kunsinna?  Qaed ngħid hekk biex nagħmlu s-suġġett sempliċi għax tant huwa dettaljat li jekk ma nkunux sempliċi, nintilfu.

IS-SUR GEORGE FARRUGIA:  Bħala kobor ta’ storage facility?

ONOR. OWEN BONNICI:  Kemm mill-kunsinna tmur l-Enemalta u kemm tmur l-Oiltanking?

IS-SUR GEORGE FARRUGIA:  Meta kien jiġi vapur li għandu x’jaqsam mal-Enemalta, il-biċċa l-kbira kienu jmorru l-Oiltanking biex jagħmlu l-blending, għax inti għandek il-main fuel oil imbagħad għandek fuel oils differenti.  Issa jista’ jkun li jkunu daħlu tliet vapuri l-Oiltanking biex isir blending bihom, imbagħad mill-Oiltanking joħroġ vapur wieħed li se jqassam lill-Enemalta.  Imbagħad kellek bunker companies li kienu jixtru mingħand Trafigura li kienu jgħabbu mill-istorage facilities tal-Oiltanking stess.

ONOR. OWEN BONNICI:  Però inutli jkollok storage fl-Oiltanking u ma jkollokx l-Enemalta imbagħad.  Hux hekk?

IS-SUR GEORGE FARRUGIA:  Fl-Oiltanking għandek stock ta’ 500,000 tunnella, jew 500,000 metru kubu.  Il-maġġoranza ta’ l-istorage li hemm l-Oiltanking huwa iktar transhipment; jidħol ix-xogħol, jiġi blended u jerġa’ joħroġ barra minn Malta.  It is a hub of petroleum products.
ONOR. OWEN BONNICI:  Allura għalfejn l-istorage tal-Enemalta huwa essenzjali?

IS-SUR GEORGE FARRUGIA:  L-istorage tal-Enemalta jagħtik iktar vantaġġ...

ONOR. OWEN BONNICI:  Ħafna iktar vantaġġ.

IS-SUR GEORGE FARRUGIA:  ...għax għalkemm bil-limitazzjonijiet tiegħu, anke għas-serħan tal-moħħ tal-Enemalta...  Jekk l-Enemalta kienet tixtri, pereżempju 8,000 tunnellata diesel fix-xahar, id-deliveries kienu jsiru ta’ 25,000 tunnellata, kienu iżommu l-prodott maħżun għand l-Enemalta stess imbagħad isir transfer ta’ dak il-prodott.  Jiġifieri għalkemm ikunu ġabuh on month one, biex ngħidu hekk, is-second and third month, il-prodott qiegħed diġà maħżun l-Enemalta.  U kif għedt l-ewwel, getting bigger parcels ta’ prodott milli ġġib small parcels jagħtik avvanz fuq il-freight costs  u at the end of the day il-prodott se joħroġlok iktar kompettitiv.

ONOR. OWEN BONNICI:  Sur Farrugia, dan iż-żmien inti kont għadek qed tgħaddi l-flus lis-Sur Tabone.  Spjegalna ftit kemm kont tgħaddi flus.  Dakinhar għedtilna u spjegajtilna l-mekkaniżmu, però għandi xi domandi biex inqabbluhom mal-kunsinni li effettivament ġew.  Spjegalna ftit il-mekkaniżmu li kont tagħmel inti.

IS-SUR GEORGE FARRUGIA:  Kont noħroġ invoice, nirċievi l-flus, u nħallas.

ONOR. OWEN BONNICI:  U kemm kont tħallas?

IS-SUR GEORGE FARRUGIA:  Starting with, kienet 50 cents per tonne.

ONOR. OWEN BONNICI:  Jiġifieri dawn taħt il-mejda għalih.

IS-SUR GEORGE FARRUGIA:  Imbagħad waqajna għal 25 cents per tonne.

ONOR. OWEN BONNICI:  U meta kien dan bejn wieħed u ieħor?

IS-SUR GEORGE FARRUGIA:  Naħseb li kien fl-2005.  Naħseb, imma jekk trid niċċekjalek, niċċekjalek.

ONOR. OWEN BONNICI:  Kif tispjega li taħt Alex Tranter, Trafigura rebħet ħafna iktar kuntratti milli taħt Tancred Tabone?  Kważi kollha hi rebħithom.

IS-SUR GEORGE FARRUGIA:  Għax kienu kompettitivi.  Mhux huma biss rebħu kuntratti.  Kien hemm kumpaniji oħra.  Kien hemm ukoll tenders li ma rebħuhomx Total imma rebaħhom ħaddieħor li kien iktar kompettitiv.

ONOR. OWEN BONNICI:  Issa inti qed tgħid li b’kollox lil Tancred Tabone tajtu $400,00.  Hux hekk?

IS-SUR GEORGE FARRUGIA:  Jien għedt li fil-perjodu li għandu x’jaqsam ma’ MOBC, għaddejt qisu $100,000, jistgħu ikunu xi naqra iktar...

ONOR. OWEN BONNICI:  Dejjem bil-50 cents per tonne, eċċ.

IS-SUR GEORGE FARRUGIA:  Il-mekkaniżmu li kien jintuża fl-MOBC huwa differenti minn dak li kien jiġri fl-Enemalta.  L-MOBC kienet PowerPlan li tiċċarġjahom $1 per tonne, titħallas tagħhom u tgħaddi lura 50 cents minn dk li konna ndaħħlu, jiġifieri hemmhekk kien hemm fees min-naħa ta’ Total u kien hemm fees tal-istess...   Mela saret xirja mingħand Totsa ta’ 500,000 tunnelleta.  PowerPlan kienet toħroġ invoice lill-MOBC ta’ $1, imbagħad nofs dik il-$1 kont nagħtiha lura lil Frank Sammut.

ONOR. OWEN BONNICI:  Issa jien nixtieq nitlob lis-Sur Keith Mercieca, min-National Audit Office (NAO) sabiex, jekk jogħġbu, jiġi ftit mal-mejda.

DOTT. FRANCO DEBONO:  Tistgħu forsi tagħtu break lix-xhud ta’ ħames jew 10 minuti?

ONOR. OWEN BONNICI:  Jien ma nsibx diffikultà jekk jaqbel iċ-Chairman.

DOTT. SIEGFRIED BORG COLE (Konsulent legali tas-Sur George Farrugia):  Meta tkunu komdi intom.

THE CHAIRMAN:  Jien ma nsibx diffikultà. Onor. Bonnici, lesti l-punt li qed tagħmel u nieqfu għal ħames minuti.

ONOR. OWEN BONNICI:  Kemm nagħmel din id-domanda lis-Sur Mercieca.  

Sur Mercieca, il-mekkaniżmu li semma s-Sur Farrugia għandi nifhem li assorbejtu.  Tista’ taħdmilna ftit dak li qal is-Sur Farrugia komparat ma’ tonnage li effettivament daħal fil-kuntratti li qed insemmu kemm jitla’ allura l-ammont ta’ flus li għaddew?

IS-SUR KEITH MERCIECA (Head Special Audit and Investigation Unit, NAO):  Aħna bħala perjodu rajna bejn l-2008 u erba’ snin wara.  Bħala tonnage nista’ nirriferikom għar-rapport tagħna stess.

ONOR. OWEN BONNICI:  Jien qed nitolbok tagħmilli an arithmetic sum sempliċi ħafna.  Bil-mekkaniżmu tas-Sur Farrugia, għall-perjodu li fih kien iħallas, għax dik importanti...
IS-SUR KEITH MERCIECA:  Però allura imbagħad wieħed irid jara t-tonnage korrespondenti max-shipments speċifiċi ta’ Total jew ta’ Trafigura.

ONOR. OWEN BONNICI:  Inti għandek din l-informazzjoni?  Jien naf li inti dħalt fid-dettall ħafna.  

IS-SUR KEITH MERCIECA:  Hija mistoqsija pjuttost dettaljata, jiġifieri rrid insib...

THE CHAIRMAN:  Onor. Bonnici, inti tridha issa?

ONOR. OWEN BONNICI:  Jiena ħsibt li jista’ jagħmilha issa, imma milli jidher...

IS-SUR KEITH MERCIECA:  Agħtuni ftit ċans ħalli nivverifika ftit mar-rapport, imbagħad...

ONOR. OWEN BONNICI:  Xejn xejn ħa nieqfu għal break issa.  Jiena x-xjenza tal-matematika ma nafhiex daqskemm tafha inti, jiġifieri jien nixtieqek taħdem ftit, bil-mekkaniżmu li semma s-Sur Farrugia, it-tunnellaġġ li kien jiġi u ara ftit allura kemm huwa l-ammont ta’ paybacks li għaddew.

IS-SUR KEITH MERCIECA:  Jien li nista’ nagħtikom huwa t-tonnage li reħbu kuntratti Trafigura u Total.  Oltre minn hekk, qisni nkun qed nagħmel eżerċizzju matematiku.

ONOR. JUSTYNE CARUANA:  Però naħseb li qed jitlob l-Onor. Bonnici huwa l-figuri li għandek hemmhekk bħala tonnage, imbagħad taħdimha bir-rata li qalilna s-Sur Farrugia.

IS-SUR KEITH MERCIECA:  Apparti minn hekk aħna ma rajniex ix-shipments kollha tal-Enemalta imma ħadna sample u trattajna xi 60 case study.

ONOR. OWEN BONNICI:  Din tinstema’ biċċa  	xogħol kbira, imma effettivament ix-shipments tkun taf liema huma u taf it-tonnage kemm hu, naturalment hemm limit ta’ kemm kienet...

IS-SUR KEITH MERCIECA:  Il-problema hija li ma nafx ix-shipments kemm huma.  Naf kemm huma x-shipments tas-sample, jiġifieri dwar dawk nista’ ngħidlek preċiżament, imma oltre mis-sample ma nistax nikkummenta.

ONOR. OWEN BONNICI:  OK.  Nimxu fuq is-samples.  

ONOR. BEPPE FENECH ADAMI:  Onor. Owen Bonnici, ħalli nifhem ftit jien u niċċara l-affarijiet f’moħħi.  Ir-rapport tal-Awditur jirriferi għal parti sostanzjali ta’ żmien perjodu post Tancred Tabone.  Naqblu?

ONOR. OWEN BONNICI:  Anzi r-rapport kollu.

ONOR. BEPPE FENECH ADAMI:  Hekk hu.  Is-Sur Farrugia qed jitkellem fuq pay backs f’perjodi differenti.

ONOR. OWEN BONNICI:  Imma baqa’ sejjer sal-2004, 2005 jew 2006.  Imma t-tunnellaġġ normalment ikun l-istess.  Hux hekk?

ONOR. BEPPE FENECH ADAMI:  Hu qed jitkellem fuq perjodu u r-rapport...  Issa jekk huwa ċar f’moħħok hekk, għalija tajjeb, però qed naqblu li qed nitkellmu fuq perjodi ta’ żmien differenti.

IS-SUR GEORGE FARRUGIA:  It-tonnage jista’ ma jkunx l-istess.  Jista’ jkun ikollok perjodi li jew ikollok xi ħsara fil-power station u tkujn qed tikkonsma iktar jew...

ONOR. OWEN BONNICI:  Ħalli jassistina ftit s-Sur Mercieca.  Jien nixtieq li inti tagħmel audit ta’ dawn il-figuri li qed isemmi s-Sur Farrugia.

THE CHAIRMAN:  Jien hekk naħseb ukoll, imma ma ridtx inwieġeb minfloku.

ONOR. BEPPE FENECH ADAMI:  Però meta jlesti l-eżerċizzju s-Sur Mercieca, se jkun ħadem fuq tonnage li totalment ma jirriferix għall-perjodu li qed nitkellmu fuqu meta s-Sur Farrugia kien qed ixaħħam.  Jekk trid tagħmel dan l-eżerċizzju, għamlu, però you are not comparing like with like.

ONOR. OWEN BONNICI:  Ħalli niċċaraw ftit.  Jien ħadt l-impressjoni li effettivament wieħed jista’, billi jara t-tunnelleġġ li daħal bejn l-2008 u l-2010, jifhem x’kien it-tunnellaġġ fis-snin preċedenti.  Jien hekk qed nifhem.

ONOR. BEPPE FENECH ADAMI:  Però l-eżerċizzju huwa totalment fallaċi.

DOTT. SIEGFRIED BORG COLE: Kien hemm xi żmien fejn kien kuntatti long term tal-Enemalta ma’ kumpaniji oħra.  Jiġifieri l-kwantità mhux neċċessarjament...

THE CHAIRMAN:  It could be deceiving.

ONOR. OWEN BONNICI:  Ippermettuli ftit.  Ħalli nistaqsi lis-Sur Mercieca jekk dan l-eżerċizzju huwiex korrett kif qed nitlobulu jew għandix nimmodifika t-talba tiegħi.  Jgħallimni hu għax daqskemm jifhem hu fl-awditjar ma nifhimx jien.

IS-SUR KEITH MERCIECA:  Jekk tridu indikazzjoni tat-tonnage li mpurtat l-Enemalta sena b’sena mill-2008 sal-2012, tistgħu taraw tabella 1 li hemm f’paġna 47 tar-rapport.  Pereżempju fl-2008 kien hemm 1.19 million tonnes; fl-2009 kien hemm 803,000; fl-2010 kien hemm 843,000, jiġifieri qisu medja ta’ qisu 900,000 metric tonnes.  Issa hawnhekk qed inkopru d-diversi prodotti li timporta l-Enemalta.  Allura t-talba tiegħek, Onor. Bonnici, li jien nara l-proporzjon ta’ metric tonnes li jikkorrespondu ma’ Trafigura u Total, hija mpossibbli għax m’għandix il-proportion.  Dwar il-case studies nista’ ngħidlek bl-eżatt kemm huma l-metric tonnes imma....

ONOR. JUSTYNE CARUANA:  Nistgħu neħduha mod ieħor?  Pereżempju, għandna kuntratt ta’ Trafigura.  Ta’ sena minnhom għandna kuntratt sħiħ.

ONOR. OWEN BONNICI:  Però dik is-sena ma kenietx is-sena in eżami.  Bear a bit with me.  Jien irrid inkun fair lejn kulħadd.  Jekk is-Sur Mercieca qed jgħidli li biex jagħmel kalkolu korrett irid ikollu l-figuri għas-snin in eżami, inġibu l-figuri għas-snin in eżami, u l-kalkolu jsir wara.  Naqblu?

ONOR. BEPPE FENECH ADAMI:  M’għandi l-ebda problema, però qegħdin naqblu li b’dawn il-figuri ma tistax taħdem dak li qed jitlob l-Onor. Bonnici.

ONOR. OWEN BONNICI:  Jekk m’hemmx diffikultà, jien irid ikolli serħan il-moħħ li l-figuri li qed isemmi s-Sur Farrugia huma korretti.  Jien nixtieq li jkolli serħan il-moħħ li jekk is-Sur Farrugia qal li huwa b’kollox għadda $400,000, effettivament għadda daqshekk għax jista’ jkun li matematikament issib li jkun għadda iktar jew inqas bil-mekkaniżmu li semma hu.  Jien nixtieq li jkun hemm dan l-auditing exercise.  

THE CHAIRMAN:  Sur Mercieca, biex twieġeb id-domanda tal-Onor. Bonnici – ikkoreġini jekk qed ngħid ħażin – għandek bżonn tmur għas-source, jiġifieri ġġib l-informazzjoni mill-Enemalta, li jfisser li ma tistax twieġb illejla.

IS-SUR KEITH MERCIECA:  Hekk hu.

ONOR. OWEN BONNICI:  Granted.  Però x’għandek bżonn bħala informazzjoni.

IS-SUR GEORGE FARRUGIA:  Jiena għedtlek bħala ammonti globali, jiġifieri jista’ jkun hemm xi varjanza, fis-sens li nkun qbiżt xi pagament jew...  Bħala ammonti in the region of kemm tħallsu, dawk huma l-ammonti li tħallsu.  Issa jekk hemm kwantità ta’ fuel li meta taħdimhom iġġib il-kwantità ta’ $1miljun, jien xorta waħda dak l-ammont ħallast!  

ONOR. OWEN BONNICI:  Bejn $400,000 u miljun hemm ftit differenza!

IS-SUR GEORGE FARRUGIA:  U le, jien għax semmejt numru “hekk”.

ONOR. OWEN BONNICI:  Għalhekk qed ngħid jien li nixtieq li jsir dan l-eżerċizzju fejn wieħed jivverifika ftit.  Nafu t-tunnellaġġ kemm hu, għalkemm m’għandniex f’idejna issa, nafu wkoll il-mekkaniżmu li tħaddem u allura nistgħu nikkalkulaw b’mod preċiż l-ammont li tħallas.

IS-SUR KEITH MERCIECA:  Għal-liema snin partikolari se jsir dan l-analiżi?

ONOR. OWEN BONNICI:  Jgħidilna s-Sur Farrugia.  Sur Farrugia, liema huwa l-perjodu li fih kont tħallas il-flus komparat mat-tonnage?

IS-SUR GEORGE FARRUGIA:  Mill-2004...

ONOR. BEPPE FENECH ADAMI:  Le, minn żmien Mallia.

ONOR. OWEN BONNICI:  Is-Sur Mercieca għandu bżonn xi informazzjoni.  Għamel id-domanda, Sur Mercieca.

IS-SUR KEITH MERCIECA:  Għax intom qed tgħiduli biex nikkalkula l-metric tonnage u allura meta jien se nagħmel it-talba lill-Enemalta rrid ngħidilhom li għandi bżonn l-ammont ta’ metric tonnage li jikkorrespondi ma’ Total u Trafigura għal “dawn” is-snin.  Issa s-snin liema huma?

ONOR. OWEN BONNICI:  Iva.  Sur Farrugia, tgħidilna ftit.

IS-SUR GEORGE FARRUGIA:  Mill-1999 meta kien hemm l-ewwel biċċa xogħol tal-istrike sal-2006.

ONOR. OWEN BONNICI:  Mela bejn l-1999 u l-2006.  Però ma rridux nistudjaw it-tunnellaġġ kollu imma dak relattiv għal Total u Trafigura.

THE CHAIRMAN:  Is-Sur Mifsud.

IS-SUR ANTHONY C. MIFSUD (Awditur Ġenerali):  Din l-informazzjoni li qiegħda tintalab hija available għand l-Enemalta, aħna m’għandniex din l-informazzjoni.

ONOR. OWEN BONNICI:  Kollox sew u għamilt sew, Sur Mifsud, li ntervjenejt.  Lis-Sur Mercieca jien tlabtu jgħidli x’informazzjoni jrid u aħna nġibuha u nagħtuhielu.  Jien ma nippretendix li s-Sur Mercieca jmur hu...

ONOR. BEPPE FENECH ADAMI:  Nagħmlu talba formali aħna lill-Enemalta sabiex jgħidulna mill-1999 sal-2007 kemm daħħlu metric tonnes of I don’t know what, imbagħad nagħmlu times 50 cents  u naslu għall-ammont.

ONOR. OWEN BONNICI:  Imma mhux aħna nagħmulha, is-Sur Mercieca.

THE CHAIRMAN:  Ejjew naqtgħuha fil-qasir u mmorru għas-source.  Dr Bonnici, għamel it-talba lill-Iskrivana, hi għada stess tagħmel it-talba liċ-Chairman tal-Enemalta, meta l-Enemalta tweġibna b’dik l-informazzjoni, ngħadduha lill-NAO biex inti jkollox is-serħan il-moħħ li sar kalkolu oġġettiv.

ONOR. OWEN BONNICI:  Mela, Sur Mercieca, għedilna x’inhi l-informazzjoni li għandek bżonn ħalli s-Sinjura Brincat tkun tista’ ġġibhom mill-Enemalta.

IS-SUR ANTHONY C. MIFSUD:  It-tunnellaġġ li ġie mpurtat.

ONOR. OWEN BONNICI:  Għal-liema perjodu?  Tunnellaġġ ta’ xiex?

IS-SUR KEITH MERCIECA:  It-tunnellaġġ kollu li jikkorrespondi mal-kuntratti li ntrebħu minn Total u Trafigura għas-snin 1999-2006.  Però kif qal l-Onor. Fenech Adami, for completeness’ sake, naħseb li għandna nġibu tal-2007 wkoll biex b’hekk inkunu koprejna mill-1999 sal-2012.

ONOR. OWEN BONNICI:  Perfett.

ONOR. BEPPE FENECH ADAMI:  Dik nistgħu naħdmuha aħna.

ONOR. OWEN BONNICI:  Ma jimpurtax.  Imma xtaqt li jkollna serħan il-moħħ dwar dan.
THE CHAIRMAN:  Agreed.  Ħalli neħilsu dan il-punt u nissospendu għal ftit.

PROF. IAN REFALO (Konsulent legali tal-NAO):  Biex ikun jista’ jaħdem irid ukoll l-informazzjoni dwar minn min ġie mpurtat; it-tunnellaġġ u minn min ġie mpurtat.

ONOR. OWEN BONNICI:  Trafigura u Total.

DOTT. SIEGFRIED BORG COLE:  Għall-preċiżjoni, Total jew Totsa.

ONOR. OWEN BONNICI:  Total/Totsa u Trafigura.  Nirringrazzja lill-avukat.

THE CHAIRMAN:  Għal dan il-mument trid tifhmek Ms. Brincat, imbagħad inġibu l-informazzjoni u ngħadduha.  Mela, se nissospendu għal ħames minuti.

Fis-7:02p.m. il-Kumitat ġie sospiż u rriżuma 10 minuti wara.

THE CHAIRMAN:  Nistgħu nkomplu.  L-Onor. Bonnici.

ONOR. OWEN BONNICI:  Sur Farrugia, meta tħoss li għandek tieqaf għidilna. Aħna nifhmu li tixhed fit-tul hija xi ħaġa li tgħajjik u nixtieqek li tkun iffukat.

IS-SUR GEORGE FARRUGIA:  Nirringrazzjakom kollha.

ONOR. OWEN BONNICI:  Staqsejtek dwar ir-relazzjoni tiegħek ma’ Frank Sammut.  Staqsejtek jekk kontx tmur miegħu l-laqgħat reliġjużi jew ma nafx x’jgħidulhom, neokatekumenali – jien ma nifhimx fihom dawn – u inti għedtli li le.  Però mill-emails li ħarġu jidher li r-relazzjoni tiegħek ma’ Frank Sammut kienet waħda pjuttost amikevoli, jiġifieri good friends.  Hux hekk?

IS-SUR GEORGE FARRUGIA:  By time...

ONOR. OWEN BONNICI:  Hemm dawn l-emails li juru li inti kont irranġajtlu ma’ Cecilia Attard Pirotta biex imur Madrid, Spanja.

IS-SUR GEORGE FARRUGIA:  Le, dak kien sejjer Spanja u talabni biex nikrilu xi karozza, ma nafx jekk kienx hemm xi logħba jew...

ONOR. OWEN BONNICI:  Logħba futbol jiġifieri?

IS-SUR GEORGE FARRUGIA:  Iva.

ONOR. OWEN BONNICI:  Mhux mal-Arsenal hux?

IS-SUR GEORGE FARRUGIA:  Ma nafx, ma niftakarx.  Fil-fatt ma stajniex insibu karozza, kellimt lis-Cecilia, mhux fil-pożizzjoni tagħha ta’ Ambaxxatur, u staqsejtha jekk tistax tassisti biex...

ONOR. OWEN BONNICI:  Iva, din taħdem l-ambaxxata Spanjola u xi ħaġa taf żgur.  Fil-fatt bgħatt tirringrazzjaha talli għamlet ma’ Frank Sammut, eċċ.  Meta l-pulizija riċentement bagħtu għalik, kif ġraw l-affarijiet?  Jiġifieri bagħtu għalik il-pulizija.  U x’ġara?  Spjegalna ftit.

IS-SUR GEORGE FARRUGIA:  Lili kien ċempilli l-Ispettur Anġlu Gafà biex immur id-Depot ħalli jkellimni.  Jien mort, qalli li jien qiegħed niġi nvestigat, għamilt it-48 siegħa arrestat.

ONOR. OWEN BONNICI:  F’dawk it-48 siegħa, inti kont ħriġt stqarrija jew le?
IS-SUR GEORGE FARRUGIA:  Statement kont għamilt.

ONOR. OWEN BONNICI:  F’dak l-istatement –  naturalment issa għadda ż-żmien u jekk hemm bżonn tikkonsulta mal-avukati tiegħek li qegħdin hawnhekk, tista’ tagħmel hekk – lil min kont semmejt?

IS-SUR GEORGE FARRUGIA:  Lil ħadd ma semmejt.

ONOR. OWEN BONNICI:  Ma kont semmejt lil ħadd.  Jiġifieri kont innegajt?  Jew għażilt li ma tirrispondix?

IS-SUR GEORGE FARRUGIA:  Għażilt li ma nirrispondix.

ONOR. OWEN BONNICI:  Imbagħad x’wassal biex inti ddeċidejt li tikxef l-ismijiet?

IS-SUR GEORGE FARRUGIA:  Jien kont tlajt l-aħħar ġurnata, ma nafx kenitx Friday, ma niftakarx id-data eżatt...

THE CHAIRMAN:  L-aħħar ġurnata tal-arrest?

IS-SUR GEORGE FARRUGIA:  Iva.

ONOR. OWEN BONNICI:  “Kont tlajt” x’jiġifieri?

IS-SUR GEORGE FARRUGIA:  Tlajt mill-lock-up għal fuq fejn is-Sur Cassar kien qalli li l-ġurnata ta’ qabel il-Prim Ministru kien offra proklama u staqsieni jekk nixtieqx nieħu din l-option biex nitkellem.  Jien għedtlu li ridt nikkonsulta ma’...

ONOR. OWEN BONNICI:  Stenna ftit.  Mela inti għamilt 48 siegħa.  Kollha għamilthom t-48 siegħa?

IS-SUR GEORGE FARRUGIA:  Minus 5 minutes.

ONOR. OWEN BONNICI:  Jiġifieri agli sgoccioli, minn zona Cesarini, kif ngħidu, bagħtu għalik biex jgħidulek din il-ħaġa.

IS-SUR GEORGE FARRUGIA:  Le biex nagħmel statement.  Hu kien semmieli, jien obviously ma kontx naf...

ONOR. OWEN BONNICI:  Ippermettili ftit.  Meta ġejt arrestat, inti kkonsultajt avukat?  Għandek dritt tikkonsulta avukat.

IS-SUR GEORGE FARRUGIA:  Le.

ONOR. OWEN BONNICI:  Ma kontx eżerċitajt dak id-dritt; iddeċidejt li ma tikkonsultax avukat.

IS-SUR GEORGE FARRUGIA:  Iva.

ONOR. OWEN BONNICI:  Qalulek li għandek dritt tikkonsulta avukat?

IS-SUR GEORGE FARRUGIA:  Iva.

ONOR. OWEN BONNICI:  U inti kont iddeċidejt li ma tikkonsultax avukat.

IS-SUR GEORGE FARRUGIA:  Iva.

ONOR. OWEN BONNICI:  Hemm xi raġuni għalfejn kont iddeċidejt hekk?

IS-SUR GEORGE FARRUGIA:  Jien kelli dritt nieħu avukat u għażilt li...

ONOR. OWEN BONNICI:  Iva, naf li għandek dritt, imma qed nistaqsik x’inhi r-raġuni għalfejn ma kkonsultajtx.
IS-SUR GEORGE FARRUGIA:  Dak il-ħin iddeċidejt li ma nikkonsultax avukat.

ONOR. OWEN BONNICI:  Imma x’kienet ir-raġuni għalfejn iddeċidejt hekk?  

DOTT. FRANCO DEBONO:  Ma naħsibx li għandu għalfejn jgħid għalfejn.

ONOR. OWEN BONNICI:  Nifhem il-pożizzjoni li qed jgħid is-Sur Avukat, imma x’kienet il-motivazzjoni li inti ma tikkonsultax?  Għax kont deċiż li ma kont se tgħid xejn?  X’inhi r-raġuni?

IS-SUR GEORGE FARRUGIA:  Jiena ddeċidejt hekk u għamilt hekk.  M’hemmx xi...

ONOR. OWEN BONNICI:  U qabel mort u dħalt hemmhekk fejn bagħtu għalik, inti kkonsultajt ma’ avukat?

IS-SUR GEORGE FARRUGIA:  Ifhimni, li nitkellem ma’ avukati...

ONOR. OWEN BONNICI:  Huwa dritt tiegħek, m’iniex qed ngħidlek li m’għandekx dritt, però qabel dħalt inti kkonsultajt avukat.  Naqblu?

IS-SUR GEORGE FARRUGIA:  Le, qabel dħalt jien kont qiegħed qadja l-Belt, ċempilli...

DOTT. FRANCO DEBONO:  Il-pertinenza tad-domanda...  Jien għandi dubju jekk persuna għandhiex tiġi mistoqsija jekk kellmitx avukat.  Id-dispożizzjoni kif inhi, inti għandek id-dritt...

ONOR. JUSTYNE CARUANA:  Bħalma għandna dritt aħna nagħmlu d-domandi!
ONOR. OWEN BONNICI:  Jien qed nistaqsi lis-Sur Farrugia, hu rċieva telefonata mingħand l-Ispettur Anġlu Gafà...

IS-SUR GEORGE FARRUGIA:  Kont qiegħed il-Belt u mort id-Depot.  Dak il-ħin ma kkonsultajtx avukat.  

ONOR. OWEN BONNICI:  Qabel mort id-Depot ma kkonsultajtx avukat?

IS-SUR GEORGE FARRUGIA:  Le, għax ma kontx qiegħed ma’...

DOTT. FRANCO DEBONO:  Il-komunikazzjonijiet bejn avukat u difensur huma privileġġati.

ONOR. OWEN BONNICI:  Mela jien qed nistaqsih x’qal lill-avukat!  Jien m’iniex qed nistaqsih x’qallu imma jekk ikkonsultax avukat.  Naf li x’qallu huwa privileġġat sal-mewt u m’għandekx ċans li se nistaqsih.  Naf x’jiġifieri u s-Sur Avukat jgħallimni għax bis-saħħa tiegħu daħal dan id-dritt, imma inti għamilt konsulta legali qabel dħalt?

IS-SUR GEORGE FARRUGIA:  Le, qabel dħalt, le.  Waħdi kont qiegħed dak il-ħin.

ONOR. OWEN BONNICI:  Naf li waħdek, imma qabel dħalt ma kkonsultajtx?

IS-SUR GEORGE FARRUGIA:  Le.

ONOR. OWEN BONNICI:  U meta dħalt ma kkonsultajtx lanqas qed tgħid.  Imbagħad bagħtu għalik fl-aħħar ftit minuti u s-Sur Cassar – jekk fhimtek sewwa – qallek li għandu dik l-offerta, jew aħbar, jew xelta għalik...

IS-SUR GEORGE FARRUGIA:  Mhux offerta.  Qalli li kienet imħabbra l-ġurnata ta’ qabel, ovvjament jien ma kontx naf għax kont qiegħed fil-lock-up u ma kelli aċċess għal xejn, u għedtlu li xtaqt nikkonsulta u nieħu parir biex niddeċiedi jekk neħux dik l-option jew le.

ONOR. OWEN BONNICI:  U at that stage kkonsultajt mal-avukat.

IS-SUR GEORGE FARRUGIA:  Wara li tlaqt minn hemm ikkonsultajt ma’ Dott. Borg Cole, imbagħad ma’...

ONOR. OWEN BONNICI:  X’qalulek l-avukati lanqas nażżarda nistaqsik, però effettivament, sa dak il-mument inti ma kont semmejt lil ħadd, lanqas biss kont weġibt id-domandi.

IS-SUR GEORGE FARRUGIA:  Iva.

ONOR. OWEN BONNICI:  Wara li essenzjalment għandi nifhem li ngħatajt parir – anzi lanqas nidħol fiha – at some stage nnegozjajtu l-proklama.  Naqblu?  Once li l-proklama ġiet innegozjata u allura inti kellek din il-protezzjoni –  Queen’s jew King’s evidence, kif ngħidulha aħna – inti lil min semmejt fl-ewwel interrogazzjoni fejn allura inti għedt l-affarijiet kif tafhom inti?

IS-SUR GEORGE FARRUGIA:  Semmejt lis-Sur Mallia u lin-nies li semmejt...  Bħalma għedt lilkom, għedt lilhom.

ONOR. OWEN BONNICI:  Imma min huma n-nies?  Lil min semmejt?

IS-SUR GEORGE FARRUGIA:  Semmejt lis-Sur Mallia, lil Tarcisio Mifsud, lil Frank Sammut, lil Tancred Tabone u lir-Ray Ferris.
ONOR. OWEN BONNICI:  Jiġifieri semmejt dawk il-ħamsa.  Imbagħad lin-nies l-oħra, jiġifieri Cassar, Portelli u x’naf jien, mhux għax semmejthom inti tressqu b’arrest.

IS-SUR GEORGE FARRUGIA:  No.

ONOR. OWEN BONNICI:  Inti kont taf dwar l-involviment tagħhom fl-IBOL, eċċ?

IS-SUR GEORGE FARRUGIA:  Jien kont naf bl-involviment tagħhom fl-IBOL.

ONOR. OWEN BONNICI:  Imma dwarhom m’għedtilhom xejn lill-pulizija.

IS-SUR GEORGE FARRUGIA:  Tkellimna, imma mhux...  Apparentament kienu diġà jafu xi ħaġa fuqhom għax kienu nterrogaw lis-Sur Sammut u kien tkellem...

DOTT. FRANCO DEBONO:  Li forsi nista’ nissuġerixxi, peress li jekk m’iniex sejjer żball kien hemm sigħat twal ta’ interrogazzjoni li ġew recorded...  Dawn huma fatti dokumentati, ġraw iktar minn sena ilu, kien hemm sigħat twal u jekk forsi...

THE CHAIRMAN: Jitkellem ix-xhud, Dott. Debono.

IS-SUR GEORGE FARRUGIA:  Jista’ jkun li ssemmew, però mhumiex affarijiet li kienu relatati miegħi per sè.  Jien qatt ma kont involut fl-IBOL.  

ONOR. OWEN BONNICI:  Jiġifieri bħala stat ta’ fatt inti kont taf li s-Sur Sammut diġà kien ġie interrogat.

IS-SUR GEORGE FARRUGIA:  Iva.

ONOR. OWEN BONNICI:  Ħalli nieħdok allura lura għar-relazzjoni tiegħek mas-Sur Sammut.  Ilbieraħ, il-Malta Today ħarġet email li ġġib id-data tal-24 ta’ Settembru 2004 fejn inti, għandi nifhem biex tiċċajta mas-Sur Sammut, għedtlu: “Hi Frank – u  t-translation ta’ dak li għedtlu tiġi “dirty old man” imma dak mhux kliem parlamentari – I am having pressure from Ray”.  Dan Ray ħuk?

IS-SUR GEORGE FARRUGIA:  Qrajtha din li qed issemmi, imma ma nafx fuq liema binarji konna...

ONOR. OWEN BONNICI:  Ma tafx għal min kont qed tirriferi hawnhekk?

IS-SUR GEORGE FARRUGIA:  Le, jew ħija jew Ray Stafrace jista’ jkun.

ONOR. OWEN BONNICI:  Imbagħad tkompli hekk:  “I am having pressure from Ray to settle the issue of the cheque as the lady who is holding the cheque is calling everyday to the bank and this is creating a lot of s... to me.  If need be, I will issue a cheque from PPL and you get me the  $5K dollar and the old cheque and possibly the $3K as I need some US dollars.  Please advise asap before the s... hits the fan”.  Skużawni għal dan il-kliem.  “Re lunch have to take my wife’s helper around...” imbagħad hemm affarijiet personali.  Fuq xiex qed titkellem hawn?  “Fan” u mhux “fan” u nkwiet, u “holding the cheque”?  Spjegalna ftit.  U għalfejn Ray qed jagħmillek ħafna pressure?  Ma naħsibx li għal ħuk qed tirriferi hawn.  U għalfejn is-sinjura qed iżżomm iċ-cheque u qed iċċempel kuljum?  Spjegalna min hija din is-sinjura?  Who is the lady?

IS-SUR GEORGE FARRUGIA:  Jekk niftakar tajjeb, però m’iniex ċar fuqha, darba niftakar li ried jixtri xi antique furniture mingħand xi ħadd...

ONOR. OWEN BONNICI:  Min?

IS-SUR GEORGE FARRUGIA:  Frank Sammut.  U għandu jkun kont ħriġtlu xi cheque jien, però m’iniex ċar fuqha dik x’kienet.

ONOR. OWEN BONNICI:  Jiġifieri int qed tgħidli li dawn huma...

IS-SUR GEORGE FARRUGIA:  M’iniex ċar fuqha dik!  Veru m’iniex ċar!  U kif rajtha ppruvajt niftakar, però...

ONOR. OWEN BONNICI:  Ray Stafrace min huwa?

IS-SUR GEORGE FARRUGIA:  Ray Stafrace kien ħabib tiegħi u kien ħabib ta’ Frank Sammut ukoll.  Kien accountant ma’...

ONOR. OWEN BONNICI:  Kien l-accountant tiegħek?

IS-SUR GEORGE FARRUGIA:  Kien jeħodli ħsieb l-Aikon u kien jagħmel xi xogħol lil Frank Sammut ukoll.  

ONOR. OWEN BONNICI:  Xogħol lil ħutek ma kienx jagħmel?

IS-SUR GEORGE FARRUGIA:  Le.

ONOR. OWEN BONNICI:  Allura għalfejn qed tgħid li “If need be, I will issue a cheque from PPL”?

IS-SUR GEORGE FARRUGIA:  Ma nistax niftakar eżatt x’kienet dik il-biċċa xogħol.  U veru għamilt pressure fuqi nnifsi biex nipprova niftakar, però ma nistax niftakar.
ONOR. OWEN BONNICI:  Ħalli nifhmu ħaġa.  PowerPlan kienet il-kumpanija li kellek inti ma’ ħutek.  Hux hekk?

IS-SUR GEORGE FARRUGIA:  Iva.

ONOR. OWEN BONNICI:  Li kontu allura tinnegozjaw fil-qasam taż-żejt għal Total mhux għal Trafigura.  Hux hekk?

IS-SUR GEORGE FARRUGIA:  Għal Total u kien hemm instances ukoll għal Trafigura.

ONOR. OWEN BONNICI:  Liema kienu dawn l-instances?

IS-SUR GEORGE FARRUGIA:  Kien hemm parti mill-funds li daħlu għand il-PowerPlan ukoll tagħha.

ONOR. OWEN BONNICI:  Ta’ Trafigura?

IS-SUR GEORGE FARRUGIA:  Iva.

ONOR. OWEN BONNICI:  Għal-liema funds qed tirriferi?  Għal-liema perjodu?

IS-SUR GEORGE FARRUGIA:  Kien hemm instances li ma kenux regular.

ONOR. OWEN BONNICI:  Imma ħutek ma kenux jafu li kont qed tinnegozja għal Trafigura.  Hux hekk?

IS-SUR GEORGE FARRUGIA:  Mela ma kenux jafu!

ONOR. OWEN BONNICI:  Jiġifieri ħutek kienu jafu li qed tinnegozja wkoll għal Trafigura.

IS-SUR GEORGE FARRUGIA:  Iva.

ONOR. OWEN BONNICI:  Allura Aikon, dan il-vejikolu, għalfejn ħloqtu inti?

IS-SUR GEORGE FARRUGIA:  Meta bdejt inħallas, bdejt inħallas...

ONOR. OWEN BONNICI:  Jiġifieri minn taħt il-mejda.

IS-SUR GEORGE FARRUGIA:  Iva.  Meta bdejt inħallas, bdejt inħallas minn PowerPlan u darba minnhom kien ġie l-awditur u qalli li dawn il-pagamenti mingħajr dokumentazzjoni ma jistgħux jibqgħu jsiru.

ONOR. OWEN BONNICI:  L-awditur jiġifieri Stafrace, jew ieħor?

IS-SUR GEORGE FARRUGIA:  Le, l-awditur ta’ PowerPlan. Jien kont għamilt kumpanija u għamilt kont barra...

ONOR. OWEN BONNICI:  Din tal-Aikon hija kumpanija jew xi ħaġa differenti minn kumpanija?

IS-SUR GEORGE FARRUGIA:  Le, kelli kumpanija Malta, li kien jisimha Aikon Ltd. u kont għamilt kont l-Iżvizzera under the name of Aikon li ma kienx parti minn Aikon Ltd, però fl-istess...  (Interruzzjoni)  Aikon hija “Nokia” bil-maqlub.

ONOR. OWEN BONNICI:  Iddeċidejt li ssemmiha hekk. Good to know.  X’kien jismu l-bank Żvizzeru?

IS-SUR GEORGE FARRUGIA:  Xi ħaġa De Richmond.

ONOR. OWEN BONNICI:  De Richemond?  Għandu x’jaqsam ma’ Olivier De Richemond?  Għax kumbinazzjoni it-tnejn De Richmond.  Mela dan huwa bank l-Iżvizzera.  Naqblu allura, Sur Farrugia, li hawn Malta ftaħt kumpanija jisimha Aikon Ltd mentri l-Iżvizzera tfaħt fiduciary entity?

IS-SUR GEORGE FARRUGIA:  Dak ma kellux x’jaqsam mal-kumpanija.  It was in a private bank.

ONOR. OWEN BONNICI:  M’għandux x’jaqsam ma’ De Richmond dan li qed issemmi?  Inti ftaħt Aikon Ltd.  Fl-Iżvizzera ftaħt kont fil-bank li jismu Aikon fil-bank De Richmond.  Issa inti kellek a fiduciary trust jew entity jisimha Aikon.  Naqblu?

IS-SUR GEORGE FARRUGIA:  Iva.

ONOR. OWEN BONNICI:  Fejn kienet established din il-....

IS-SUR GEORGE FARRUGIA:  Le, dik ma kenitx kumpanija.

ONOR. OWEN BONNICI:  Kienet a fiduciary entity.

IS-SUR GEORGE FARRUGIA:  It’s was not an entity, it was private banking.

ONOR. OWEN BONNICI:  Jiġifieri inti mhux trust għamilt imma sempliċement ftaħt kont jismu Aikon.  Min kellu aċċess għal dan il-kont?

IS-SUR GEORGE FARRUGIA:  Jiena.

ONOR. OWEN BONNICI:  Inti biss.  Allura meta għamilt din l-Aikon, lil ħutek kont għedtilhom biha?

IS-SUR GEORGE FARRUGIA:  Bħala Aikon m’għedtilhomx, però li għamilt kien li kien hemm ċerti kuntratti fuq supplies tal-Enemalta li kienu qed jitħallsu Malta u ċerti kuntratti li kienu qed jitħallsu f’dan il-kont.  Il-flus li kienu jidħlu...

ONOR. BEPPE FENECH ADAMI:  Meta tgħid “ċerti kuntratti jitħallsu”, jiġifieri titħallas xiex?  

IS-SUR GEORGE FARRUGIA:  Il-fees li konna nieħdu tax-xogħol tas-supplies tal-Enemalta u tal-bunkering supplies; parti minnhom kienu jidħlu Malta u parti minnhom kienu jidħlu hemm biex...  Mill-flus li kienu jidħlu Malta ma baqgħux jitħallsu fees u bdejt inħallas minn dan il-kont ta’ barra.

ONOR. BEPPE FENECH ADAMI:  X’kont tħallas?

IS-SUR GEORGE FARRUGIA:  It-tixħim li kont nagħmel.

ONOR. BEPPE FENECH ADAMI:  Ara iniex qed ngħid sew.  Kien hemm perjodu sostanzjali fejn it-tixħim kien jitħallas minn PowerPlan.

IS-SUR GEORGE FARRUGIA:  Iva.

ONOR. BEPPE FENECH ADAMI:  Imbagħad, at one point in time, twaqqfet Aikon Ltd.  Hawnhekk naħseb li m’intix korrett.  Bħala kumpanija, Aikon Ltd. teżisti u kellha l-Inteshore bħala l-...

ONOR. OWEN BONNICI:  Hu qal li f’Malta kienet teżisti.

IS-SUR GEORGE FARRUGIA:  Kienet u għada teżisti.

ONOR. OWEN BONNICI:  Qalha ċar.  Li ma kienx jeżisti t-trust fl-Iżvizzera.  Għax fil-ġurnali rrappurtaw li kien hemm trust fl-Iżvizzera.
ONOR. BEPPE FENECH ADAMI:  Mela kien hemm il-PowerPlan li kienet hemm mill-bidu tat-tixħim, u kienu jitħallsu l-flus mill-PowerPlan.

IS-SUR GEORGE FARRUGIA:  Iva, fil-fatt kien hemm anke parti mill-ħlasijiet, pereżempju Frank Sammut xtaq karozza minflok flus.

ONOR. BEPPE FENECH ADAMI:  Dan għadek fl-istadju li għad hemm il-PowerPlan.  Imbagħad  ...

ONOR. MEMBRU:  X’kienet il-karozza?

IS-SUR GEORGE FARRUGIA:  Korando, SsangYong.

ONOR. BEPPE FENECH ADAMI:  Mela hemm PowerPlan Ltd. li għal snin twal kienet titħallas il-commission ta’ aġent, imbagħad minn PowerPlan Ltd. kien jitħallas it-tixħim.  At one stage, inti waqqaft Aikon Ltd. fejn inti ma tidhirx għax hemmhekk hemm in-nominee, il-famuża Inteshore, u bdejt tiċċarġja l-agency fee through Aikon Ltd.

IS-SUR GEORGE FARRUGIA:  Parti minn Aikon u parti minn PowerPlan.  PowerPlan xorta baqgħet tirċievi...

ONOR. OWEN BONNICI:  Jekk tippermettili ħalli nifhem.  Jiġifieri Aikon Ltd kienet parti minn a fiduciary entity f’Malta.

IS-SUR GEORGE FARRUGIA:  Ix-xogħol u l-flus li kienu jidħlu l-Iżvizzera, Inteshore ma kenitx tkun ikkupjata jew taf bih.

ONOR. OWEN BONNICI:  Jiġifieri Inteshore kienet legalment is-sid.  Fil-faċċata s-sid kienet Inteshore, però fil-verità l-beneficiary huwa George Farrugia.

IS-SUR GEORGE FARRUGIA:  Parti mill-beneficiary...

ONOR. BEPPE FENECH ADAMI:  ...huwa George Farrugia.

IS-SUR GEORGE FARRUGIA:  Iva.

ONOR. BEPPE FENECH ADAMI:  U f’mument minnhom inti –  għal skopijiet li forsi nidħlu fihom – waqqaft l-Aikon Ltd. b’Inteshore bħala shareholder, inti l-end beneficiary tal-Aikon u l-agency fees, parti minnhom...  Sostanzjali?  Ftit?  Ħafna? Kemm?

IS-SUR GEORGE FARRUGIA:  Kien hemm żminijiet li kienu qishom l-istess, kien hemm żmenijiet li kien hemm iktar sejrin fuq barra u kien hemm...

ONOR. BEPPE FENECH ADAMI:  U naħseb inkun korrett li ngħid li r-raġuni prinċipali għal dan huwa li sakemm kont qiegħed f’PowerPlan, l-agency fees jinqasmu bejnek u x-shareholders l-oħra kollha, mentri fil-mument li bdejt tgħaddi kollox through Aikon, ix-shareholders l-oħrajn tal-PowerPlan inqalgħu ‘l barra għax ma kienux shareholders, u bdejt tieħu inti l-agency fees through l-Aikon, u bdejt tħallas it-tixħim ukoll mill-Aikon.  Jiġifieri t-tixħim inizjament kien isir mill-PowerPlan fejn ma kontx shareholder waħdek, at one point in time indovinajt din l-iskema, waqqaft Aikon Ltd, ixxiftjat in-negozju fuq Aikon Ltd, bdejt tieħu parti sostanzjali tal-agency fees għand Aikon Ltd. u t-tixħim bdejt tagħmlu through Aikon Ltd.  

IS-SUR GEORGE FARRUGIA:  Minn dik il-kumpanija.

THE CHAIRMAN:  Sur Farrugia, dak li spjegalek l-Onor. Fenech Adami, qed tikkonfermah?  Iva jew le?  Kun ċar.

IS-SUR GEORGE FARRUGIA:  Iva, qed nikkonfermah.

THE CHAIRMAN:  Grazzi.  L-Onor. Caruana.

ONOR. JUSTYNE CARUANA:  L-ammonti li qed nitkellmu dwarhom...

ONOR. BEPPE FENECH ADAMI:  Dawk kollha li semmejna, l-$400,000 u l-$100,000 u l-$50,000...  Jien hekk qed nifhem.  Mhux hekk?

IS-SUR GEORGE FARRUGIA:  Iva, parti kienu ħarġu minn PowerPlan...

ONOR. JUSTYNE CARUANA:  Imma kemm hi din il-parti? 

ONOR. OWEN BONNICI:  Fuq klemm qed nitkellmu?  Nofshom?

ONOR. BEPPE FENECH ADAMI:  Sakemm kien hemm PowerPlan...  Aikon is a latecomer f’din it-taħwida kollha.

ONOR. JUSTYNE CARUANA:  L-ewwel bdejt bil-PowerPlan.  

IS-SUR GEORGE FARRUGIA:  Sal-2004 – nista’ nivverifika – kienu ħerġin minn PowerPlan.

ONOR. JUSTYNE CARUANA:  Imma kemm?

ONOR. OWEN BONNICI:  Jiġifieri b’kollox kemm ħrigt?

IS-SUR GEORGE FARRUGIA:  Jiena kkwantifikajt bejn wieħed u ieħor kulma ħareġ minn kullimkien.

ONOR. OWEN BONNICI:  Imma kemm?  

IS-SUR GEORGE FARRUGIA:  L-Lm40,000 li tajt lil Mallia u lil Tarcisio Mifsud kienu fi żmien PowerPlan.

ONOR. JUSTYNE CARUANA:  Dawk ħarġu.  Però ejjew nibdew pass pass.  L-ewwel għedilna x’daħal – għax minn hemm trid tibda – imbagħad wara għedilna x’ħareġ.  In various stages.

IS-SUR GEORGE FARRUGIA:  Naħdimhielek irrid.  

ONOR. JUSTYNE CARUANA:  Mela aħdimhielna.

IS-SUR GEORGE FARRUGIA:  Naħdimhielkom u nibgħathielkom nista’ biex inkunu korretti.

ONOR. OWEN BONNICI:  U d-dati naturalment.  L-Aikon twieldet fl-2003.  Hux hekk?

IS-SUR GEORGE FARRUGIA:  Fl-2004.

ONOR. BEPPE FENECH ADAMI:  PowerPlan ġiet reġistrata fl-20 ta’ April 1995  fejn hemm primarjament il-grupp bħala shareholder u l-aħwa f’sehemiet żgħar bħala shareholders.  Naqblu?  

IS-SUR GEORGE FARRUGIA:  Iva.

ONOR. BEPPE FENECH ADAMI:  Fl-1999 beda t-taħwid ma’ Mallia.  Mill-1999 sal-2006 – jekk m’iniex sejjer żball – l-Aikon ma kenitx teżisti.

ONOR. OWEN BONNICI:  L-Aikon bdiet teżisti f’Malta fl-2003.

IS-SUR GEORGE FARRUGIA:  Fl-2003 imbagħad fl-2004 imbagħad infetaħ il-kont ta’ barra.

ONOR. BEPPE FENECH ADAMI:  Mela bejn l-1999 – meta beda t-taħwid – sal-2003, Aikon ma kenitx teżisti.

IS-SUR GEORGE FARRUGIA:  Le.

ONOR. BEPPE FENECH ADAMI:  Mela mill-1999 sal-2003, cioè l-perjodu fejn kont ixxaħħam lil Mallia, il-perjodu fejn kont ixaħħam lil Tarcisio Mifsud, parti mill-perjodu fejn kont ixxaħħam lil Frank Sammut...   Tancred ma nafx meta beda.  Fakkarni ftit meta beda

IS-SUR GEORGE FARRUGIA:  Fl-2004.

ONOR. BEPPE FENECH ADAMI:  Mela bejn l-1999 u l-2003 it-tixħim lil dawn in-nies kollha li semmejt kien sar kollu minn PowerPlan.

IS-SUR GEORGE FARRUGIA:  Sewwa.

ONOR. BEPPE FENECH ADAMI:  Fl-2003 waqqaft l-Aikon.

IS-SUR GEORGE FARRUGIA:  Sewwa.

ONOR. BEPPE FENECH ADAMI:  Meta waqqaft l-Aikon kien hemm perjodu ta’ żmien li bqajt xorta topera through PowerPlan.  

IS-SUR GEORGE FARRUGIA:  Iva.

ONOR. BEPPE FENECH ADAMI:  Sa meta?  Sa meta waqqaft il-kont fl-Iżvizzera?

IS-SUR GEORGE FARRUGIA:  Sal-2010 xorta PowerPlan baqgħet taqla’, però l-parking tal-flus li minnu bdew jitħallsu l-commissions bdejt nagħmlu through Aikon.

ONOR. BEPPE FENECH ADAMI:  Meta kien dan?

IS-SUR GEORGE FARRUGIA:  Meta l-awditur kien qalli li ma jistgħux jibqgħu jsiru through PowerPlan, bdew isiru minn Aikon.  Mill-2004.

ONOR. BEPPE FENECH ADAMI:  Mela mill-1999 sal-2004 hemm fix-xena PowerPlan.

IS-SUR GEORGE FARRUGIA:  Iva.

ONOR. BEPPE FENECH ADAMI:  Imbagħad fl-2004 daħlet l-Aikon u t-tixħim beda jsir through l-Aikon.

IS-SUR GEORGE FARRUGIA:  Iva.

ONOR. BEPPE FENECH ADAMI:  Jiena għandi serje ta’ domandi, però ma rridx ninterrompi lill-Onor. Bonnici.  Inkompli b’din il-linja jiena?

ONOR. OWEN BONNICI:  Forsi nkompli ftit jien?

ONOR. BEPPE FENECH ADAMI:  Kompli.

ONOR. OWEN BONNICI:  Fil-gazzetti sirna nafu – kienet news kullimkien – li ma’ ħutek għamilt xi transaction, kellkom xi kawża privata – ma nidħolx fiha – u għamilt transazzjoni.

IS-SUR GEORGE FARRUGIA:  Il-kawża qatt ma nbdiet kienet.

ONOR. OWEN BONNICI:  Qatt ma bdiet?  Ma nafx.  Naf li kien hemm litiġju legali.

IS-SUR GEORGE FARRUGIA:  Kienet se tibda...

DOTT. SIEGFRIED BORG COLE:  Il-kawża ġiet filed u ġiet tranżatta qabel ma ġie l-ewwel apputament.

ONOR. OWEN BONNICI:  Però lanqas irrid nidħol f’affarijiet privati tal-familja, però li jinteressana huwa li intom għamiltu tranżazzjoni.  Effettivament kif wasaltu?  Biex solvejtuha din, x’għamiltu?

IS-SUR GEORGE FARRUGIA:  Għall-bidu bdejna niddiskutu u wasalna għall-ewwel figura ta’ €250,000 dovuti, però meta mbagħad ħdimna biex naraw kif jien se ninqala’ minn PowerPlan u mill-grupp kollu, kien hemm xi garanziji li jien ridt nagħmel a favur tal-grupp.  U biex ninqala’ l-bank talab li min-naħa tiegħi, jew min-naħa ta’ kull min irid joħroġ mill-garanziji tal-bank irid iħallas €500,000.  Kien hemm somma sostanzjali oħra tal-inland revenue u peress li jien kont direttur minn qabel l-2010, fejn kien hemm bolli qegħdin b’lura, jien kelli parti mir-responsabilità u allura dawk iddeċidejt li neħodhom fuqi tal-perjodu ta’ qabel.  Kien hemm ukoll xi kawżi ta’ aġenti tal-karozzi li kienu qegħdin bil-pagamenti b’lura.  Bejn wieħed u ieħor dawn kienu akkumulaw għal €1 miljun.

ONOR. OWEN BONNICI:  Jiġifieri t-tranżazzjoni kienet li inti tħallas €1 miljun.

IS-SUR GEORGE FARRUGIA:  Jien ħadt dawn biex niġi rilaxxat mid-djun, mill-garanziji u mir-responsabilità personali li kien hemm...

ONOR. OWEN BONNICI:  €0.5 miljun huwa l-waiver.  Hux hekk qed tgħidli?

IS-SUR GEORGE FARRUGIA:  €0.5 miljun kienet mill-bank, però kien hemm affarijiet oħra li għalkemm mhux il-bank, kien hemm l-involviment tiegħi...

ONOR. OWEN BONNICI:  Inti ġejt rilaxxat minn PowerPlan jew mill-grupp kollu?

IS-SUR GEORGE FARRUGIA:  Mill-grupp kollu.

ONOR. OWEN BONNICI:  Inkluż John’s Garage, eċċ.

IS-SUR GEORGE FARRUGIA:  Iva.

ONOR. OWEN BONNICI:  Jiġifieri inti illum m’għandekx x’taqsam iktar ma’ dawn il-kumpaniji.

IS-SUR GEORGE FARRUGIA:  M’iniex direttur.

ONOR. OWEN BONNICI:  Fadallek shareholding.  

IS-SUR GEORGE FARRUGIA:  Iva.

ONOR. OWEN BONNICI:  Naf li l-Onor. Fenech Adami għandu xi domandi x’jagħmel dwar dan għax jien kont se nallontana ruħi minn dan il-punt.

ONOR. BEPPE FENECH ADAMI:  Iva, jien għandi xi domandi.

ONOR. OWEN BONNICI:  Kif tgħiduli.  Mela jagħmel ftit domandi l-Onor. Fenech Adami imbagħad inkompli.

ONOR. BEPPE FENECH ADAMI:  Stabilixxejna li kien hemm il-PowerPlan, bdejna nxaħħmu through il-PowerPlan bejn il-perjodu 1999 u  l-2003, imbagħad waqqaft l-Aikon u parti sostanzjali mix-xogħol li qabel kienet qabel tagħmlu PowerPlan, bdiet tieħdu Aikon.  Jiġifieri inti bdejt tagħmel chanelling tal-affarijiet għal fuq Aikon.  Hekk jew mhux hekk?

IS-SUR GEORGE FARRUGIA:  Dawk il-flus li kienu qed jiġu pparkjati kienu flus li legalment veru suppost riedu jidħlu ġo PowerPlan, però biex inkun nista’ nkompli bl-attività li kont qiegħed fiha qabel...

ONOR. BEPPE FENECH ADAMI:  Cioè l-attività tat-tixħim.  At one point in time l-awditur ta’ PowerPlan qallek li din il-biċċa tat-tixħim qiegħda toħloq problema.

IS-SUR GEORGE FARRUGIA:  Li dawk il-flus li kien joħroġ li mhumiex dokumentati ma jistgħux jibqgħu joħorġu.  

ONOR. BEPPE FENECH ADAMI:  Minn PowerPlan.  U allura waqqaft l-Aikon u ammonti sostanzjali ta’ flus li qabel kienu jidħlu ġo PowerPlan, bdew jidħlu ġo Aikon.  Naqblu?

IS-SUR GEORGE FARRUGIA:  Sewwa.

ONOR. BEPPE FENECH ADAMI:  U hemmhekk qamet il-kwestjoni ma’ ħutek.

IS-SUR GEORGE FARRUGIA:  Ħuti kienu jafu jien x’kont qed nagħmel.  Veru li ma kenux jafu b’Aikon, però li l-attività kienet għadha għaddejja...

ONOR. BEPPE FENECH ADAMI:  Meta tgħid l-attività?

IS-SUR GEORGE FARRUGIA:  Tax-xogħol u tat-tixħim.

ONOR. BEPPE FENECH ADAMI:  U inti għamilt l-Aikon.

ONOR. OWEN BONNICI:  Jiġifieri bejn l-2006 u l-2010, dan it-tixħim ma’ min kont tagħmlu?

IS-SUR GEORGE FARRUGIA:  Dak iż-żmien ma kienx hemm tixħim.  L-uniku tixħim li kien hemm f’dak il-perjodu kien il-biċċa xogħol ta’ Ferris.  Fl-2005 kien spiċċa Tancred Tabone u fl-2006 waqaft, jiġifieri bejn l-2005 u l-2006...

ONOR. BEPPE FENECH ADAMI:  Però bejn it-twaqqif ta’ Aikon fl-2003 u l-2005, it-tixħim kompla.

IS-SUR GEORGE FARRUGIA:  Sal-2006.  Għalkemm mill-2005 sal-2006 il-frekwenza tal-pagamenti naqsu.

ONOR. BEPPE FENECH ADAMI:  Però t-tixħim ġie shifted minn kumpanija fejn kien hemm numru ta’ shareholders għal kumpanija fejn kont shareholder waħdek.

ONOR. OWEN BONNICI:  Biex nifhem.  Jiġifieri r-riżultat hu li l-flus kont teħodhom inti waħdek.

ONOR. BEPPE FENECH ADAMI:  Ġej għaliha dik, Onor. Bonnici.  Allura meta kellek l-Aikon, jekk kont taqbad Lm100 kont taqsamha ma’ Sammut jew ma’ Tancred, però meta kont għadek f’PowerPlan, il-flus ma kenux tiegħek imma kienu tax-shareholders kollha.  Jiġifieri your share kiber drastikament meta waqqaft l-Aikon.  Hekk jew mhux hekk?

IS-SUR GEORGE FARRUGIA:  Iva.

ONOR. BEPPE FENECH ADAMI:  Jiġifieri bis-saħħa tal-kumpanija Aikon li waqqaft, inti personalment mort tajjeb ħafna għax sar tiegħek biss.  Mhux hekk?  Fejn qabel kellek Lm100, nofsha għal Sammut jew għal min, u n-nofs l-ieħor huwa tax-shareholders tal-kumpanija, issa spiċċa ġo Aikon li l-beneffiċarju kont inti biss.

IS-SUR GEORGE FARRUGIA:  Iva.

ONOR. BEPPE FENECH ADAMI:  U dan naturalment qajjimlek problemi.  Mhux hekk?  Filli l-kumpanija qed iddaħħal Lm100 – qed infajjar ċifra – u filli m’hi qed iddaħħal xejn!  Hekk jew mhux hekk?

IS-SUR GEORGE FARRUGIA:  Min ma kien qed idaħħal xejn?

ONOR. BEPPE FENECH ADAMI:  PowerPlan ma baqgħetx iddaħħal.

IS-SUR GEORGE FARRUGIA:  Baqgħet iddaħħal.

ONOR. BEPPE FENECH ADAMI:  Imma mhux daqs qabel.

IS-SUR GEORGE FARRUGIA:  Kien hemm kuntratti li baqgħu jitħallsu għand PowerPlan.

ONOR. BEPPE FENECH ADAMI:  Però waħda mill-kwestjonijiet kbar li kellek u li wasslet għall-investigazzjoni kienet li flus li suppost kienu qegħdin jiġu channeled ġewwa PowerPlan, kienu qed jispiċċaw channeled ġewwa Aikon. Naqblu?

IS-SUR GEORGE FARRUGIA:  Iva.

ONOR. BEPPE FENECH ADAMI:  Jiġifieri meta ngħidu li l-istess ammont ta’ flus baqa’ jidħol f’PowerPlan ma nkunux korretti għax il-flus li suppost kienu jmorru PowerPlan bdew jispiċċaw ġo Aikon.

IS-SUR GEORGE FARRUGIA:  Imma kien hemm...

ONOR. BEPPE FENECH ADAMI:  U iva, just to keep them happy.  Mhux hekk?  Sakemm inqbadt.  Hekk jew mhux hekk?  Inti taf li kien sar investigative audit report.  Hux hekk?

IS-SUR GEORGE FARRUGIA:  Mela ma nafx!  Anke li ġew ivvantati numri naf!

ONOR. BEPPE FENECH ADAMI:  Meta sar dan ir-rapport?

IS-SUR GEORGE FARRUGIA:  Wara l-2010.

ONOR. OWEN BONNICI:  Skużani se ninterrompik.  Wara l-2006 bqajt tiddepożita flus fl-Iżvizzera?

IS-SUR GEORGE FARRUGIA:  Iva.

ONOR. BEPPE FENECH ADAMI:  F’dan il-kont tal-Aikon?

IS-SUR GEORGE FARRUGIA:  Iva.

ONOR. BEPPE FENECH ADAMI:  Però dan imbagħad qajjimlek problemi fil-kumpanija PowerPlan tant li wasslu għal kawża – issa niġu għall-kawża.  Meta qam is-suspett f’PowerPlan li qed isir dan is-siphoning of funds, dan il-money laundering, PowerPlan għamlet investigazzjoni.  Naqblu?

IS-SUR GEORGE FARRUGIA:  Sewwa.

ONOR. BEPPE FENECH ADAMI:  X’taf fuq din l-investigazzjoni?

IS-SUR GEORGE FARRUGIA:  Kien tqabbad awditur...

ONOR. BEPPE FENECH ADAMI:  Li huwa?

IS-SUR GEORGE FARRUGIA:  Mingħalija kien Joe Azzopardi u kien issuġġerit minn Tony Debono biex jagħmel...

ONOR. OWEN BONNICI:  Tony Debono x’kien jagħmel magħkom?

IS-SUR GEORGE FARRUGIA:  Tony Debono kien konsulent.

ONOR. OWEN BONNICI:  Konsulent tal-grupp kollu.  Hux hekk?

IS-SUR GEORGE FARRUGIA:  Kien daħħlu ħija.

ONOR. BEPPE FENECH ADAMI:  U at one point in time ġihom dan is-suspett u qabbdu lil dan l-awditur biex jagħmel dan ir-rapport.

IS-SUR GEORGE FARRUGIA:  Iva, qabbdu lil dan l-awditur.

ONOR. BEPPE FENECH ADAMI:  U x’taf fuq dan ir-rapprt?  Min kien involut?  Min kien involut fl-IT?  Min ġie nkarigat?

IS-SUR GEORGE FARRUGIA:  Jien ma kontx involut fir-rapport innifsu.  Naf li kien għamlu Joe Azzopardi, però kien hemm numri li jekk tara...  Dan fil-bidu bdew isemmu anke figuri ta’ €45 miljun.  Kien hemm numri li...

ONOR. OWEN BONNICI:  Jiġifieri bdew jallegaw li daħħlu commissions ta’ €45 miljun.  Qed nistaqsi biex nifhem.

IS-SUR GEORGE FARRUGIA:  Ħafna numri li qed jiġu msemmija hemmhekk u ħafna affarijiet li ġew imsemmija ma kenux veru.

ONOR. BEPPE FENECH ADAMI:  Però dan ir-rapport jgħid li fil-perjodu bejn l-2004 u l-2010, it-total tonnage kien jammonta 6.8 million.  If this tonnage is multiplied by $1, the total amount due to PowerPlan for the period in question would amount to $7.8 million.

IS-SUR GEORGE FARRUGIA:  Sewwa.

ONOR. OWEN BONNICI:  Jiġifieri dawn allegatament huma commissions.

ONOR. BEPPE FENECH ADAMI:  Qed tikkonferma?  X’tgħid fuq din il-biċċa?

IS-SUR GEORGE FARRUGIA:  Le, m’iniex qed nikkonferma.

ONOR. BEPPE FENECH ADAMI:  M’intix tikkonferma.

IS-SUR GEORGE FARRUGIA:  Le.

ONOR. BEPPE FENECH ADAMI:  Però naqblu li din kienet l-allegazzjoni?

IS-SUR GEORGE FARRUGIA:  Allegazzjoni iva, imma ma kienx hemm...

ONOR. BEPPE FENECH ADAMI:  Il-konklużjoni tar-rapport li ġie kkummissjonat mill-kumpanija PowerPlan wara li skoprew li inti kont qed tagħmel money laundering jew tgħaddi flus minn taħt, hija li PowerPlan kellha tieħu $7.8 miljun.

IS-SUR GEORGE FARRUGIA:  Trid tara kif għamlu l-kalkulazzjoni.

ONOR. BEPPE FENECH ADAMI:  Però hekk ikkonkluda.

IS-SUR GEORGE FARRUGIA:  Hekk qed jgħidu!

ONOR. BEPPE FENECH ADAMI:  Allura inti spiċċajt f’sitwazzjoni fejn hemm din il-claim ta’ $7.8 miljun fil-konfront tiegħek.

IS-SUR GEORGE FARRUGIA:  Sewwa.

ONOR. BEPPE FENECH ADAMI:  Qed naqblu.  U inti rinfaċċjat b’din il-claim.  Meta ġejt rinfaċċjat b’din il-claim?

IS-SUR GEORGE FARRUGIA:  Dak kien wara l-2010, ma niftakarx eżatt meta.

ONOR. BEPPE FENECH ADAMI:  2010 dan.

IS-SUR GEORGE FARRUGIA:  Wara l-2010.

ONOR. BEPPE FENECH ADAMI:  Qed ngħidu tliet snin qabel ma faqqa’ dan l-iskandlu.

IS-SUR GEORGE FARRUGIA:  Fl-2011 konna bdejna nitkellmu.  Konna bdejna b’figuri li anke telgħu sa $45 milun u $32 miljun; konna qisna l-istock exchange, telgħin u neżlin u kuntratti jiġu vvinatati ma’ ismijiet li...

ONOR. BEPPE FENECH ADAMI:  Meta tgħid “kuntratti vvintati”, x’jiġifieri?

IS-SUR GEORGE FARRUGIA:  Kuntratti vvintati fis-sens li jekk dawn fil-computer sabu li jien bdejt negozjati ma’ xi ħadd fuq kuntratt u bgħatt id-draft contract, dak il-kuntratt għalihom kien sar u niżżluhom li kien hemm dan l-ammont.

ONOR. BEPPE FENECH ADAMI:  Mela fl-2010 għandna dan ix-xenarju:  Inti fi kwestjoni mal-kumplament tax-shareholders ta’ PowerPlan, liema nies jafu bil-history u bit-tixħim ta’ dan il-każ.

IS-SUR GEORGE FARRUGIA:  Yes.

ONOR. BEPPE FENECH ADAMI:  Jiġifieri għandna nies li qegħdin jikkustinjaw bejniethom, qiegħda ssir claim, u kull min qiegħed f’din il-kwestjoni, f’din il-claim, jaf li tal-inqas mill-1999 kien hemm din l-istorja ta’ tixħim.

IS-SUR GEORGE FARRUGIA:  Yes.

ONOR. BEPPE FENECH ADAMI:  Naqblu.  Allura meta kontu titkellmu madwar il-mejda, minbarra li tagħmlu l-accounting process, kien isir ukoll theddid fil-konfront tiegħek, fis-sens li inti taf x’hemm wara din l-istorja u li jekk m’initx se tasal...  Kien ikun hemm arm twisting.  Mhux hekk?  Meta kontu tinnegozzjaw madwar il-mejda, minbarra li kontu titkellmu fuq negozji, qed nissuġerrilek li meta kontu tappruvaw taslu biex tiftehmu fuq din il-kawża, kien isir ħafna arm twisting fil-konfront tiegħek li inti kont taf bit-taħwid u t-tgerfix li hemm.  Kien isir dan id-diskors fil-konfront tiegħek?

IS-SUR GEORGE FARRUGIA:  Imma t-taħwid li kien hemm kien jaf bih kulħadd.  Meta spiċċa Tancred Tabone – u din kont diġà semmejtha – kien hemm dan Tony Debono li ġieli kien l-uffiċċju tiegħi...

ONOR. BEPPE FENECH ADAMI:  U kien jirrikattak biha.

IS-SUR GEORGE FARRUGIA:  Kien jiġi jgħidli biex naħsiblu għal xi ħaġa wara li nkun għamilt xi biċċa negozju.  

ONOR. OWEN BONNICI:  X’kien jgħidlek?
IS-SUR GEORGE FARRUGIA:  “Aħsibli għal xi ħaġa, extra”.

ONOR. BEPPE FENECH ADAMI:  Extra minn xiex?

IS-SUR GEORGE FARRUGIA:  Extra għax kien jitħallas ta’ xogħlu.

ONOR. BEPPE FENECH ADAMI:  Mela kien hemm Tony Debono jaf b’din it-taħwida kollha, il-membri kollha tal-PowerPlan jafu għax hemm il-history mill-1999 sal-2010 – 11-il sena ta’ taħwid bit-tixħim – u f’daqqa waħda iġġelidtu bejnietkom u qegħdin madwar il-mejda.  U madwar il-mejda kienet tissemma din tat-taħwid u t-tgerfix.  Hux hekk?  

IS-SUR GEORGE FARRUGIA:  Mela ma kenitx tissemma!

ONOR. OWEN BONNICI:  Meta qed tgħid li Tony Debono kien jgħidlek biex taħsiblu għal xi ħaġa, x’ridt tgħid biha?

IS-SUR GEORGE FARRUGIA:  Ried biċċa mill-income li kien jidħol.

ONOR. OWEN BONNICI:  Liema tip ta’ income?

IS-SUR GEORGE FARRUGIA:  Biċċa mill-fees tan-negozju li kont nagħmel.

ONOR. OWEN BONNICI:  Jiġifieri mit-tixħim?

IS-SUR GEORGE FARRUGIA:  Le, biċċa mill-qligħ.  Jiena qatt ma tajtu u...

ONOR. OWEN BONNICI:  Jiġifieri inti, bil-ġurament qed tgħid li Tony Debono qallek...  Xi kliem użajt?

IS-SUR GEORGE FARRUGIA:  “Aħsibli għal xi ħaġa”.

ONOR. OWEN BONNICI:  Tajjeb ukoll!  Konsulent!

ONOR. BEPPE FENECH ADAMI:  Jiġifieri tkun saret kunsinna ta’ żejt, il-fees tagħkom għall-argument huma Lm100 li minnhom trid tiekol inti, trid tiekol il-kumpanija u tridu xxaħħmu lil dawn il-persuni kollha.  U Tony Debono qed tgħid li wkoll ried biċċa.

IS-SUR GEORGE FARRUGIA:  Ried, imma qatt ma tajtu.  Imbagħad meta...

ONOR. BEPPE FENECH ADAMI:  Qatt ma tajtu, però ried biċċa wkoll.  Allura, meta qed tinnegozzjaw...

ONOR. OWEN BONNICI:  Sur Farrugia, kont qed tgħid “imbagħad...”.

IS-SUR GEORGE FARRUGIA:  Imbagħad kien iltaqa’ ma’ ħabib tiegħu li kien ħabib tiegħi wkoll u qallu “lil George irrid inkissru, irrid inkissirlu n-negozju, irrid inkissru minn ma’ ħutu u nkissirlu l-familja”.

ONOR. OWEN BONNICI:  Dan il-ħabib tiegħu min huwa?  Jew x’kariga jokkupa?

IS-SUR GEORGE FARRUGIA:  Ċertu wieħed Ronnie Agius.

ONOR. OWEN BONNICI:  Il-famuż Ronnie Agius?

THE CHAIRMAN:  Kellu xi kawżi l-qorti wkoll?

ONOR. OWEN BONNICI:  Negozjant.  Meta qed ngħid “famuż”, jiġifieri bniedem fin-negozju.  Jiġifieri lil Ronnie Agius qallu...

IS-SUR GEORGE FARRUGIA:  Qallu dan id-diskors.

ONOR. BEPPE FENECH ADAMI:  U meta tgħidli li ried ikissrek, l-aktar mod faċli kif ikissrek Tony Debono huwa li jew jirrapurtak fuq it-tixħim, però hemmhekk għandu problema għax huwa jaf bit-tixħim daqsek għax anke ried parti, jew inkella jillijkjaha.  Hekk jew mhux hekk?

IS-SUR GEORGE FARRUGIA:  Hu probabbli uża the right time biex joħroġ...

ONOR. BEPPE FENECH ADAMI:  Issa se niġu għar-right time, tinkwetax.  Mela dan kien fl-2010.  Fl-2010 għandek lil Tony Debono li qed jgħidlek biex tagħtik biċċa, imbagħad għandek informazzjoni li fl-istess żmien kien qed jgħid li se jkissrek.  

IS-SUR GEORGE FARRUGIA:  Kien anke kkonvinċa lit-tfal ta’ ħuti.  Kien hemm waħda m’aċċettatx...

ONOR. BEPPE FENECH ADAMI:  X’ma aċċettatx?

IS-SUR GEORGE FARRUGIA:  Issa ngħidlek għalxiex.  Waħa m’aċċettatx u ieħor aċċetta, biddel leħnu, ċempel lil mara u jgħidilha li jien qed immur ‘l hemm u ‘l hawn.  Hemm anke rapport dwar dan lill-pulizija  għax jien kont għedt lill-mara biex tagħmel rapport.

ONOR. BEPPE FENECH ADAMI:  Però l-eħfef mod biex tkissrek kien li jikxef.  Mhux hekk?  Però għandu l-problemi li...

IS-SUR GEORGE FARRUGIA:  Forsi whistle blower.

ONOR. OWEN BONNICI:  Imma Tony Debono għalfejn tkellem ma’ Ronnie Agius, out of all people?  

IS-SUR GEORGE FARRUGIA:  Għax kien ħabib tiegħu wkoll.

ONOR. OWEN BONNICI:  Għalfejn ma’ Ronnie Agius u mhux ma’ xi ħaddieħor?

IS-SUR GEORGE FARRUGIA:  Għax kien ħabib tiegħu.  Dan anke hedded lil Dott. Borg Cole talli aċċettani bħala klijent tiegħu biex jiddefendini.  

ONOR. BEPPE FENECH ADAMI:  Mela wasalna għall-2010 fejn għandek il-kwestjonijiet, hemm investigazzjoni għaddejja li inti mbruljajt lill-kumpanija l-miljuni, qegħdin madwar medja tinnegozjaw jew tiġġieldu, ma nafx x’inhi l-kelma eżatta, però kull min qiegħed madwar il-mejda jaf bl-istorja tat-tixħim.  Naqblu?

IS-SUR GEORGE FARRUGIA:  Naħseb li ma naqbilx huwa dwar il-biċċa xogħol ta’ miljuni.

ONOR. BEPPE FENECH ADAMI:  Imma l-allegazzjoni hija ta’ miljuni.  

IS-SUR GEORGE FARRUGIA:  L-allegazzjoni iva.

ONOR. BEPPE FENECH ADAMI:  Mela, kellek allegazzjoni fil-konfront tiegħek li inti “ħsilt” ammont li huma qed jgħidu li huwa €6 miljuni u qegħdin madwar mejda.  U kull min qiegħed madwar il-mejda jaf li din il-kumpanija, jew PowerPlan jew Aikon, ilha 11-il sena xxaħħam.

IS-SUR GEORGE FARRUGIA:  Sal-2006.

ONOR. BEPPE FENECH ADAMI:  Imma mbagħad l-allegazzjoni hija li Aikon kompliet ixxaħħam sal-2006.  Mela mill-1999 sal-2006.

ONOR. OWEN BONNICI:  Mill-2006 sal-2010 kien hemm attività ta’ dan it-tip apparti ta’ Ferris?  

IS-SUR GEORGE FARRUGIA:  Però ta’ Ferris hija minn PowerPlan.

ONOR. BEPPE FENECH ADAMI:  Mela għandek grupp ta’ nies li qegħdin tikkustinjaw bejnietkom fuq li huma jridu €6 miljuni u inti qed tgħid li ma inti se tagħtihom xejn, però dawn il-grupp ta’ nies jafu li hemm seba’ snin ta’ tixħim.  Naqblu?

IS-SUR GEORGE FARRUGIA:  Yes.

ONOR. BEPPE FENECH ADAMI:  Ngħid sew li f’mument minnhom, fl-2010, PowerPlan ingaġġat żewġ avukati, l-Avukat Manuel Mallia u l-avukat Farrugia Sacco.

IS-SUR GEORGE FARRUGIA:  Farrugia Sacco kien diġà l-avukat tal-kumpanija, però f’dan il-każ kien daħal...

ONOR. BEPPE FENECH ADAMI:  Ħalli nagħmilha korretta.  L-avukat tal-kumpanija kien Dott. Farrugia Sacco – dan fl-2010 jiġifieri tliet snin qabel ma faqqa’ l-każ fil-media – u fl-2010 il-kumpanija dehrilha li għandha tingaġġa lil Dott. Emanuel Mallia, li huwa l-Ministru għall-Intern tal-lum, biex jintervjeni f’dawn in-negozjati.  Naqblu?

IS-SUR GEORGE FARRUGIA:  Yes.

ONOR. BEPPE FENECH ADAMI:  Allura veru li meta kontu qed titkellmu fuq dawn in-negozjati, fil-preżenza ta’ Emanuel Mallia, kien jissemma wkoll dan it-tixħim ta’ sitt snin?
IS-SUR GEORGE FARRUGIA:  Iva.

ONOR. BEPPE FENECH ADAMI:  Ngħid sew li allura li l-Avukat Emanuel Mallia ilu jaf bl-iskandlu tal-Enemalta mill-2010?

IS-SUR GEORGE FARRUGIA:  Iva.

ONOR. BEPPE FENECH ADAMI:  Naqblu li Emanuel Mallia kien jirrikattak, fis-sens li kien isemmilek li jekk m’intix se tasal biex tiftiehem ma’ PowerPlan, hu se jirrapurtak?

IS-SUR GEORGE FARRUGIA:  Dik intqalek kienet.

ONOR. BEPPE FENECH ADAMI:  Naf li intqalet imma qed nerġa’ nistaqsik.  Jiġifieri Emanuel Mallia, fl-2010 kien jaf bit-tixħim li kien ilu sejjer sitt snin, dawn l-$400,000 li qed insemmu.  Emanuel Mallia mhuwiex l-avukat tiegħek.

IS-SUR GEORGE FARRUGIA:  Le.

ONOR. BEPPE FENECH ADAMI:  Huwa l-avukat tal-oħrajn.  U Emanuel Mallia, meta kien qed jinnegozja – jien ngħid jagħmlu arm twisting – biex tasal, isemmilek li jekk m’intix se tasal ħa jikxfuk fuq it-tixħim.  Iva jew le?

IS-SUR GEORGE FARRUGIA:  Hekk hu.

ONOR. BEPPE FENECH ADAMI:  Emanuel Mallia jsemmilek li jekk inti m’intix se tasal għall-claim tal-PowerPlan...

IS-SUR GEORGE FARRUGIA:  Jekk kien l-avukat tagħhom!

ONOR. BEPPE FENECH ADAMI:  Iva, kien l-avukat tagħhom.
ONOR. OWEN BONNICI:  Jekk nista’ nistaqsi.  Jiġifieri Dott Emanuel Mallia kien qed jippresta s-servizz tiegħu bħala avukat.  Naqblu?  

IS-SUR GEORGE FARRUGIA:  Iva. 

ONOR. OWEN BONNICI:  Jiġifieri kien qed jagħmel ix-xogħol tiegħu bħala avukat bħalma kull avukat jippresta s-servizz tiegħu, kif qed jagħmlu wkoll iż-żewġ avukati bravi li għandna hawnhekk.

ONOR. BEPPE FENECH ADAMI:  Naturalment, però jien, Sur Farrugia, staqsejtek mistoqsija speċifika: Emanuel Mallia, bħala l-avukat, fid-diskussjoni li kien qed ikollkom kien isemmilek it-tixħim?  Ftit ilu weġibtni iva.

IS-SUR GEORGE FARRUGIA:  Iva.

ONOR. BEPPE FENECH ADAMI:  Ngħid sew li kien ukoll jitkitblek Emanuel Mallia u jsemmilek il-money laundering u l-criminal activity tiegħek u li jekk m’intix se tasal, se jmur għand il-pulizija?

IS-SUR GEORGE FARRUGIA:  Jista’ jkun hemm xi ittri.

ONOR. BEPPE FENECH ADAMI:  Allura meta bdew isemmulek dawn l-affarijiet, x’għamilt?

IS-SUR GEORGE FARRUGIA:  Komplejna ninnegozzjaw u ftehmna.  

ONOR. BEPPE FENECH ADAMI:  Kien wara illi...

IS-SUR GEORGE FARRUGIA:  Kienu fit-tmiem in-negozjati u wasalna għall-figura li bqilna fuqha.

ONOR. BEPPE FENECH ADAMI:  Però fil-frattemp naturalment laħqu ppreżentaw il-kawża.  Hux hekk?

IS-SUR GEORGE FARRUGIA:  Imbagħad ftehmna.  Il-kawża kienet preżentata, però kienet tranżatta...

ONOR. BEPPE FENECH ADAMI:  Għax ftehmtu.  U waqaf kollox hemm u baqa’ kollox mistur.  U allura bejn l-2010 kellna sitwazzjoni fejn kien hawn numru ta’ nies li jafu bil-każ, fosthom Emanuel Mallia...

ONOR. OWEN BONNICI:  Imma sekonda daqsxejn, biex inkunu fair lejn kulħadd għax inti avukat bħali.  Imma fil-funzjoni tiegħu bħala avukat.  Jien m’iniex qiegħed hawn biex niddefendi lil ħadd, imma s-sewwa...

ONOR. BEPPE FENECH ADAMI:  Jien biex toħroġ il-verità dwar it-timing meta ħarġet l-istorja taż-żejt!  Għalhekk qegħdin hawn, Onor. Bonnici!

ONOR. OWEN BONNICI:  Nisimgħek qiegħed!  M’hemmx għalfejn tgħajjat; widnejja għadhom tajbin!  Li qed ngħid jien huwa – biex inkunu ċari ħalli kulħadd ikun fair ma’ kulħadd – Dott. Mallia kien qed jaqdi l-funzjoni tiegħu bħala avukat.  Avukat, kif tgħallimni inti, Onor. Fenech Adami għax inti avukat u ilek iktar minni, għandu l-obbligu tiegħu lejn il-klijent, is-sigriet professjoni, eċċ.

ONOR. BEPPE FENECH ADAMI:  Lejn il-klijent.

DOTT. SIEGFRIED BORG COLE:  U s-sigriet ukoll li lanqas jista’ jgħid min huwa l-klijent.  Jekk tistaqsini min huwa l-klijent tiegħi, jien lanqas nista’ ngħidlek.

ONOR. OWEN BONNICI:  Inti taf, avukat, għax inti ilek avukat iktar minni – biex nagħmlu l-fatti ċari u nieqaf fuq dan il-punt – li jekk jien, meta kont għadni naħdem ta’ avukat sa tmien xhur ilu, il-qorti ttellgħani u tgħidli “Mr X, klijent tiegħek, kien ammetta miegħek li għamel reat?”  Dak is-sigriet, bħal tal-qassis huwa sigriet...  Il-kodiċi ta’ etika nafu xi tgħid fuq dawn l-affarijiet!

THE CHAIRMAN:  Li qegħdin tgħidu japplika kieku hawn l-avukat quddiemna u qegħdin nistaqsu d-domandi lilu, imma aħna m’aħniex nistaqsu lill-avukat.  Is-Sur Farrugia qiegħed hawn bħala xhud u mhux marbut bis-sigriet professjonali.

ONOR. OWEN BONNICI:  Imma bħala avukat deherlu li għandu jagħmel preċiżjoni.  Kompli, Onor. Fenech Adami.

ONOR. BEPPE FENECH ADAMI:  Biex inwieġeb għal dak li għadu kif qal l-Onor. Bonnici, jien qgħadt attent ħafna u staqsejt speċifikament lis-Sur Farrugia ta’ min kien avukat l-Avukat Mallia.  L-Avukat Mallia ma kienx l-avukat tiegħu imma kien l-avukat tal-familja, tal-kumplament tal-PowerPlan.  Naturalment is-sigriet professjonali huwa fil-konfront tal-klijent tiegħek mhux fil-konfront ta’ persuna oħra.

ONOR. OWEN BONNICI:  Onor. Fenech Adami, ejjew inkunu leali lejn il-fatti.  Ażna qed nitkellmu fuq PowerPlan, li hija kumpanija proprjetà tal-aħwa kollha, inkluż uħud li huma klijenti ta’ Dott. Mallia.

ONOR. BEPPE FENECH ADAMI:  Qegħdin nitkellmu fuq kwestjoni bejn PowerPlan u s-Sur George Farrugia, m’aħniex qed nitkellmu fuq il-kumpanija ta’ George Farrugia.

ONOR. OWEN BONNICI:  Imma George Farrugia huwa parti mill-PowerPlan!  U ejja!  Tafhom dawn l-affarijiet!  Qed nitkellmu fuq il-basics hawnhekk!

ONOR. BEPPE FENECH ADAMI:  Naqblu, Sur Farrugia, li inti ma kontx qed tiġġieled miegħek innifsek imma ma’ ħaddieħor?

IS-SUR GEORGE FARRUGIA:  Iva.

ONOR. OWEN BONNICI:  U ejja!  Is-Sur Farrugia kien parti minn PowerPlan Ltd.  Dan huwa basic; nitgħallmuh fl-ewwel sena tal-kors!

ONOR. BEPPE FENECH ADAMI:  Ħalli nieqaf hawn għalissa.  

THE CHAIRMAN:  L-Onor. Bonnici.

ONOR. OWEN BONNICI:  Ħalli nerġa’ nittrasportak lura għaliex avvanzajna mhux ħażin.  Għadna lanqas missejna tas-Sur Ferris.  Hawnhekk ġew ippubblikati iktar emails fil-ġurnali u forsi waħda pertinenti hija dik tal-21 ta’ Marzu 2005, fejn inti, lis-Sur Tancred Tabone għedtlu hekk: “Hi Tancred, will meet Aust this afternoon at 13:30.  Can I see you after? Thanks, George.”.  L-“Aust” li qed tirriferi għalih min hu?

IS-SUR GEORGE FARRUGIA:  Austin Gatt.

ONOR. OWEN BONNICI:  Fil-21 ta’ Marzu 2005 ilqtajt mal-Ministru Austin Gatt; huwa evidenti għax għedt li se tiltaqa’ miegħu fis-1.30p.m.  X’kienet ir-raġuni għalfejn ridt tara lil Tancred Tabone wara li titkellem ma’ Austin Gatt?

IS-SUR GEORGE FARRUGIA:  Dak iż-żmien...  Meta kienet id-data?

ONOR. OWEN BONNICI:  21 ta’ Marzu 2005.  Is was a Monday.  X’inhi r-raġuni għalfejn lil Tancred Tabone kellek tavżah li se tiltaqa’ mal-Ministru Gatt u wara ridt tkellmu?

IS-SUR GEORGE FARRUGIA:  Dak iż-żmien puppet f’idejn dawn in-nies kont jien!

ONOR. OWEN BONNICI:  Xi jfisser imma?

IS-SUR GEORGE FARRUGIA:  Ifisser li dak li kont nagħmel li għandu x’jaqsam ma’ dan ix-xogħol, kont ngħidlu.

ONOR. OWEN BONNICI:  Imma Austin Gatt kif jidħol f’din l-istorja?

IS-SUR GEORGE FARRUGIA:  Ħafna drabi kien hemm issues ta’ storage, ma nafx jekk kenitx issolviet il-problema ta’ dawk il-losses għax kienet damet għaddejja...

ONOR. OWEN BONNICI:  Però, meta nara email hekk “will meet Aust this afternoon” nifhem li Tancred Tabone kien jaf li inti tiltaqa’ ma’ Dott. Gatt.  Hux hekk?

IS-SUR GEORGE FARRUGIA:  La tkibtlu hekk, kien jaf żgur.

ONOR. OWEN BONNICI:  Jiġifieri kien jeħodha for granted, understood, li inti tiltaqa’ regolarment ma’ Dott. Gatt.  Għax inti m’għedtx “will meet the Minister” imma għedtlu “will meet Aust”.  Qed nipprova ngħid li qisek qed tirriferi għal xi ħadd li tafu sewwa.  X’inhi r-raġuni li ħassejt il-ħtieġa li lil Tancred Tabone tgħidlu li se tiltaqa’ ma’ “Aust”, u ridt tkellmu wara?  Sur Farrugia, ipprova ftakar ftit, għax importanti.  Jekk għajjejt, għedilna u nieqfu ftit, ma jimpurtax, imma dawn importanti.

IS-SUR GEORGE FARRUGIA:  Mhux ma rridx nirrispondi.

ONOR. OWEN BONNICI:  Għax jien meta naqraha din nifhem li qed titkellem ma’ Tancred fuq xi ħaġa, ridt tibbawnsjaha mal-Ministru, imbagħad terġa’ tmur lura għand Tancred biex tispjegalu x’qallek il-Ministru.  Qed tintfiehem din l-email u ma naħsibx li qed inkun skorrett.  Meta taqraha ma tantx jifdal wisq...

IS-SUR GEORGE FARRUGIA:  Le, m’iniex qed ngħidlek li... Il-problema huwa ż-żmien.

ONOR. OWEN BONNICI:  Imma ftakart ħafna affarijiet, Sur Farrugia.

IS-SUR GEORGE FARRUGIA:  Iva, imma ma nistax niftakar.  

ONOR. OWEN BONNICI:  Għalfejn għandek tinforma liċ-chairman tal-Enemalta li se tiltaqa’ mal-Ministru Gatt u tgħidlu li wara li tiltaqa’ mal-Ministru tixtieq tkellmu?

IS-SUR GEORGE FARRUGIA:  Ma nafx jekk kenitx fuq xi storage jew fuq il-...

ONOR. OWEN BONNICI:  Fl-istess żmien, f’Jannar, jiġifieri tliet xhur qabel, Camille K qaltlek “How did your meeting with the Minister go?  Any good feedback?”

IS-SUR GEORGE FARRUGIA:  Dik kienet żgur fuq storage, għax riedu jżidu l-istorage.  Huma kienu qed jikru tank ta’ 10,000 metric tonnes l-MOBC.

ONOR. OWEN BONNICI:  Jiġifieri din taf x’inhi.  Imma ta’ Marzu, jiġfieri tliet xhur wara, għalfejn lil Tancred Tabone kellek tavżah li se tiltaqa’ ma’ “Aust”, imbagħad ridt titkellmu wara?  Biex tagħtih risposta.  Hux hekk?
IS-SUR GEORGE FARRUGIA:  Jekk nistgħu naqbżuha għalissa, forsi jirnexxili niftakar.  Mhux biex ma nweġbikx.

ONOR. OWEN BONNICI:  Hemm diversi emails oħrajn fejn inti tirriferi għall-Ministru b’mod regolari.  Pereżempju, f’April, lil Mark Dunne – għedilna inti min hu – għedtlu li ħa tagħmel meeting mal-Ministru fl-10.00a.m. u tajtu spjega min hu l-Ministru, kemm-il darba tela’ fil-Parlament u dawn l-affarijiet kollha.

IS-SUR GEORGE FARRUGIA:  Mark Dunne mingħalija kien il-head of Airtotal dak iż-żmien.

ONOR. OWEN BONNICI:  Fuq xiex ridt tlaqqgħu mal-Ministru Gatt?

IS-SUR GEORGE FARRUGIA:  Dak iż-żmien naf li kien ġie Mark Dunne għax kienet ħarġet call mill-Malta International Airport (MIA) fuq second licence tal-aviation.  Ma kienx hemm biżżejjed żmien biex jippreparaw xi dokumenti, jien kont tkellimt biex forsi jestendu l-closing date tat-tender, però ma sar xejn.

ONOR. OWEN BONNICI:  Kien sar il-meeting fl-10.00a.m. bejn Dunne u l-Ministru?

IS-SUR GEORGE FARRUGIA:  Le, ma sarx.

ONOR. OWEN BONNICI:  Jiġifieri fil-21 ta’ Marzu ktibt lil Tancred dik l-email li ma stajtx tiftakar għalfejn qed tirriferi għal “Aust”, imbagħad ħarġet email, li fil-fehma tiegħi hija l-aktar waħda damning, tad-29 ta’ April 2005 lil Olivier de Richemond, li huwa uffiċjal tat-Total.  Hux hekk?

IS-SUR GEORGE FARRUGIA:  Iva.

ONOR. OWEN BONNICI:  F’din l-email qed tgħidlu “Hi Oliver, I know I am too nice.  We have to send them confirmation about this.  Re payments, did not receive anything yet.  Re the big one, I need it desperately as I cannot do what I have to do.  Please do it or I will be in deep s....  Thanks for your understanding and give me a reason to tell you you are nice too.”.

IS-SUR GEORGE FARRUGIA:  Kelli invoices tiegħi li kienu qegħdin b’lura.

ONOR. OWEN BONNICI:  Mat-Total?

IS-SUR GEORGE FARRUGIA:  Mat-Total.

ONOR. OWEN BONNICI:  Imma meta qed tgħid “I need it desperately as I cannot do  what I have to do”?

IS-SUR GEORGE FARRUGIA:  Għax kont ili nistenna l-pagamenti.

ONOR. OWEN BONNICI:  Iva, imma ma tgħidlux hekk.

IS-SUR GEORGE FARRUGIA:  Imma dak kelli kunfidenza miegħu.

ONOR. OWEN BONNICI:  Imma meta inti tgħid li għandek bżonn dawn il-flus għax huma...  Però hawnhekk inti qed tgħid “I need it desperately as I cannot do what I have to do”.  What did you have to do?

IS-SUR GEORGE FARRUGIA:  Ma kienx hemm xi specific reason.  Iktar biex nagħmel pressure biex iħallsuni.

ONOR. OWEN BONNICI:  Imma meta bniedem tgħidlu I need it...  “Did not receive anything yet.  Re the big one...”.  Qisu xi film ta’ James Bond.  “...I need it desperately as I cannot do what I have to do”.  Għalfejn ma tgħidlux: Għandi l-pendenzi, agħtihomli.  Kif naħdmu normali.  Elf ittra konna niktbu hekk!  Għalfejn tuża dan it-tip ta’ diskors?  Sur Farrugia, lili ma tikkonvinċinix jekk tgħidli li għax kellek tieħu u...

IS-SUR GEORGE FARRUGIA:  Kelli nieħu...

ONOR. OWEN BONNICI:  Jekk tgħidli li kellel tieħu, assolutament ma nmerikx,  imma ma tikkonvinċix li dan it-tip ta’ lingwaġġ jintuza minn min għandu jieħu u daqshekk.  Meta tgħid “Re the big one, I need it desperately as I cannot do what I have to do”, x’ridt tagħmel?  What did you need to do?

IS-SUR GEORGE FARRUGIA:  Meta kienet dik?

ONOR. OWEN BONNICI:  Fid-29 ta’ April.  Mela fil-21 ta’ Marzu 2005 kienet ta’ Tancred li se tkellem lil Austin wara nofsinhar imbagħad se terġa’ tkellmu wara u inti għedtli li nsejt.  Xahar wara bgħatt email lil Olivier de Richemond u għedtlu “I need it desperately...”.

IS-SUR GEORGE FARRUGIA:  Dik kienet biex nitħallas.

ONOR. OWEN BONNICI:  Imma what did you have to do?

IS-SUR GEORGE FARRUGIA:  Dik kienet biex nagħmel pressure biex nitħallas.  

ONOR. OWEN BONNICI:  Imma spjegali what did you have to do?  Ejjew ngħidu għal mument li nemmnek li din biex titħallas biss, what is it that you had to do?  X’inhi?  Spjegali.  What is it that you had to do?  “Did not receive anything yet.  Re the big one, I need it desperately as I cannot do what I have to do, please do it or I will be in deep s...”.  Dan huwa lingwaġġ ta’ xi ħadd qed jagħmel xi maniġġi minn taħt u dawn l-affarijiet!  Għandek bżonn ftit żmien biex tirrefletti, Sur Farrugia?

DOTT. FRANCO DEBONO:  Wara tliet sigħat jixhed...

ONOR. OWEN BONNICI:  Jekk hemm bżonn tieqaf ftit biex tirrefletti, imbagħad inkomplu, ma nsibx diffikultà, imma tgħidlix li din biex titħallas normali.  Ma jistax ikun.  “I need to do what I have to do, please do it or I will be in deep s...”.  Sur Farrugia, għedilna ftit l-affarijiet sewwa.

IS-SUR GEORGE FARRUGIA:  Nistgħu nieqfu għal ħames minuti?

THE CHAIRMAN:  Qed titlob sospensjoni ta’ ħames minuti?  Tajjeb.  Is-seduta hija sospiża għal ħames minuti.  Ovvjament f’dawn il-ħames minuti x-xhud ikun jista’ jitkellem u jikkonsulta mal-avukati tiegħu.  Grazzi ħafna.

Fit-8:28p.m. il-Kumitat ġie sospiż u rriżuma ħames minuti wara.

THE CHAIRMAN:  Is-seduta tirriżumi.  Dott. Borg Cole, ridt tgħid xi ħaġa?

DOTT. SIEGFRIED BORG COLE:  Mr Chairman, jekk huwa possibbli u jekk m’hemmx xi domandi delikati li jridu jsiru, korteżament nitlob li din is-seduta tiġi posposta peress li s-Sur Farrugia ilu bit-tensjoni ġimgħa sħiħa.  Il-build-up hemm qiegħed u s-sigħat hemm qegħdin ukoll.  Fiżikament qed iħossu kważi inutli; lanqas kien kapaċi jkellimni f’dawn il-ħames minuti li kellna.

THE CHAIRMAN:  Nifhem li kien hemm ukoll xi xiehda l-qorti?
DOTT. SIEGFRIED BORG COLE:  Iva.

THE CHAIRMAN:  Illum ukoll?

DOTT. SIEGFRIED BORG COLE:  Le mhux illum, iIlum ma deherx.

THE CHAIRMAN:  Jekk il-kollegi jaqblu, nieqfu hawn f’dan il-punt.  

DOTT. SIEGFRIED BORG COLE:  Però jekk l-Onor. Bonnici jrid ikompli xi ħaġa...

ONOR. OWEN BONNICI:  Dott. Borg Cole, jekk inti tgħidli li l-klijent tiegħek mhux f’pożizzjoni li jkompli jiddeponi, nieqfu hawnhekk u nkomplu f’seduta oħra.

THE CHAIRMAN:  Mela t-testimonjanza tas-Sur George Farrugia qiegħda tiġi sospiża u tkompli, jekk il-Bambin irid, nhar it-Tnejn 13 ta’ Jannar 2014, meta l-Parlament jerġa’ jiltaqa’ wara r-recess tal-Milied, fil-5:00p.m.

ONOR. OWEN BONNICI:  Minħabba l-mistoqsijiet parlamentari, nistgħu nagħmluha fis-6.30p.m.?  Jien nixtieq l-understanding li jekk ikun hemm domandi rivolti lili fil-mistoqsijiet parlamentari...

THE CHAIRMAN:  Tkun hemmhekk.  Granted.

ONOR. OWEN BONNICI:  Le, ma nkunx hemmhekk, mingħajr diffikultà.  Nibqa’ hawnhekk.

THE CHAIRMAN:  Granted. I think it’s only fair.  Sur Farrugia u Sinjuri avukati tistgħu tirtiraw.  Jekk il-Bambin irid narawkom f’Jannar.  Awguri.

Qabel ma formalment nagħlqu s-seduta tal-lejla, peress li hija l-aħħar seduta ta’ dan il-Kumitat kif inhuwa presedut, għax dan il-Kumitat se jerġa’ jiltaqa’ għada, nixtieq nirringrazzja lill-istaff kollu, partikolarment lil Ms. Brincat, li assistiena biex anke stajna nagħmlu dawn is-seduta.  S’issa f’dan il-PAC fuq dan is-suġġett għamilna 22 seduta, u bejn wieħed u ieħor ikkalkolajt madwar 57 siegħa ta’ xiehda.  No mean feat!  Nirringrazzja lill-Awditur Ġenerali u lill-uffiċjali tiegħu.  Awguri lil kulħadd.  Il-lejl it-tajjeb lil kulħadd u lil dawk kollha li qegħdin isegwuna. Il-Kumitat huwa aġġornat għat-Tnejn, 13 ta’ Jannar 2014, fil-5:00p.m.

Fid-8:39p.m. il-Kumitat aġġorna.  

